
უახლესი საქართველოს გამოჩენილი 

ისტორიული პიროვნება 

ნოე რამიშვილი საქართველოს დემოკრატი- 

ული რესპუბლიკის – ჩვენი ამ პატარა „ოქროს 

ხანის“ (კარლო ინასარიძე) ერთ-ერთი თვალ–- 

საჩინო შემოქმედთაგანი გახლდათ. წელს მას 

დაბადების 125-ე წლისთავი შეუსრულდა. 

იგი დაიბადა გურიის სოფელ დიდ ვანში. 

(დღევანდელი ჩოხატაურის რაიონი). ჯერ სწავ- 

ლობდა სოფლის საერო ორკლასიან სკოლაში, 

სწავლა გააგრძელა ოზურგეთის სასულიერო 

სასწავლებელში, შემდეგ კი – ქუთაისის სა- 

სულიერო სემინარიაში. ამის შემდეგ მან საერო 

განათლება გააგრძელა. 1901-02 წლებში სწავ- 

ლობდა ტარტუს (დერპტის, იურიევის) უნი- 

ვერსიტეტის იურიდიულ ფაკულტეტზე, მაგრამ 
სტუდენტურ გამოსვლებში მონაწილეობის გაშო 

იგი უმაღლესი სასწავლებლიდან დაითხოვეს. ის 

საქართველოში დაბრუნდა და 1902-03 წლებში 

ხელმძრვანელობდა ბათუმის მუშათა მოძრაობას, 

აქტიურად იყო ჩართული გურიის გლეხთა მომ- 

რაობაშიც, იყო რა მისი გაერთიანების ერთ-ერთი 

ორგანიზატორი. 1904 წელს ნოე რამიშვილი 

ბაქოშია, სადაც. ცხადია, რევოლუციურ მოძ- 

რაობას ეწევა. ამავე წელს იგი თბილისში გად- 

მოვიდა, სადაც დააპატიმრეს (შემოდგომაზე) და 

ეტაპით გააგზავნეს ბათუმში. 1905 წლის მარტ- 

ში იგი არალეგალურად დაბრუნდა თბილისში და 

სხვა გამოჩენილ „მენშევიკებთან“ ერთად აქტიუ- 

რად დაუპირისპირდა ბოლშევიკებს, რომლებიც 

საქართველოში უმცირესობას წარმოადგენდნენ. 

რეაქციის წლებში (1906-07) იგი კვლავ მუშათა 

მოძრაობის ცენტრში იდგა, კერძოდ, ხელმძღ- 

ვანელობდა სოციალ-დემოკრატიული მიმართუ- 

ლების გაზეთს. 

ნოე რამიშვილის, როგორც რევოლუციონე- 

რი სოციალ-დემოკრატის მორვაწეობის არეალი 

გასცილდა საქართველოს, თვით ამიერკავკასიის 

ფარგლებს. 1907 წლის 30 აპრილს (ძველი 

სტილით) მონაწილეობდა რუსეთის სოციალ-დე- 

მოკრატიული მუშათა პარტიის ლონდონის ყრი- 

ლობის მუშაობაში, რომელზედაც იგი ახლადარ- 

ჩეული ცენტრალური კომიტეტის წევრობის კან- 

დიდატი გახდა. 1912-13 წლებში მოღვაწეობდა 

ღონის როსტოვში, 1913 წელს კი პეტერბურგში. 

მას ურთიერთობა უხდებოდა, როგორც მენშევიკ, 

ისე ბოლშევიკ ლიდერებთან, რომლებთანაც ძა–- 

ლზე დაპირისპირებული იყო. 

1908-0-– წლებში ნოე რამიშვილმა სწავლა 

გააგრძელა გერმანიაშიი„ ლაიფციგის უნივერ- 

სიტეტში!, სადაც სწავლობდა ეკონომიკასა და 

ფილოსოფიას. 

როდესაც პირველი მსოფლიო ომისა და 

ბოლშევიკური გადატრიალების შედეგად საქართ- 

ველომ 117 წელს ნანატრ ეროვნულ დამოუკიდე- 

ბლობას მიაღწია, ნოე რამიშვილი მთავრობის 

პირველი თავმჯდომარე გახდა. პარალელურად 

მას ეკავა შინაგან საქმეთა მინისტრის პოსტი. 

მალე იგი მთავრობის თავმჯდომარეობის პოს- 

ტხე თვითონ პარტიის ლიდერმა, ნოე ჟორდანიამ 

შეცვალა და ამიერიდან შესაბამის სამინისტროს 

ხელმძღვანელობდა. ერთ ხანს იგი სამხედრო 

” აკაკი რამიშვილი, ჩვენი შეცდომები თბ. 2000, 

გვ. 33. გურამ შარაძის მიხედვით, ნოე რამიშვილი 

ლაიპციგის უნივერსიტეტში 1907 წლის ბოლოს შე- 

გიდა. იხ. მისი „უცხოეთის ცის ქვეშ“, თბ. 1991, 

გე. 59. იური სიხარულიძე კი მიიჩნევს, რომ აღნიშ- 

ნულ უნივერსიტეტში იგი 1906-11 წლებში სწავლობდა, 

იხ. ავტორის „ნოე რამიშვილი“, თბ. 2006, გვ. 33. 

მისივე აზრით, ნოე რამიშვილი სხვა გერმანულ უნი- 

ვერსიტეტებშიც ისმენდა ლექციებს, კერძოდ, ეღმუნდ 
ჰუსერლისა და შულცე-გევერნიცისას. იქვე-



და განათლების სამინისტროებსაც ხელმძღვან- 

ელობდა. მანამდე, როდესაც 1918 წლის 9 (22) 

აპრილს ამიერკავკასიის სეიმმა ამიერკავკასიის 

ფედერაციული რესპუბლიკის შექმნა გამოაცხადა, 

აკაკი ჩხენკელის მთავრობაშიც სწორედ შინაგან 

საქმეთა მინისტრის პოსტი ეკავა. 

ბოლშევიკურ-კომუნისტური რუსეთის მიერ 

საქართველოს ოკუპაცია-ანექსიის შემდეგ ნოე 

რამიშვილმა დატოვა საქართველო და ოჯახთან 

ერთად საფრანგეთში (პარიზში) გადასახლდა. 

ქართველ სოციალ-დემოკრატთა (C,მენშევიკთა“) 

შორის იგი კვლავ ყველაზე შეურიგებელი იყო 
წითელი რუსეთისადმი, მისი მარიონეტული ხე- 

ლისუფლებისადმი საქართველოში. კერძოდ, იგი 

გახლდათ ერთ-ერთი მთავარი ორგანიზატორ- 

თაგანი საქართველოში 1924 წლის აგვისტოს 

ანტიბოლშევიკური გამოსვლისა. ამიტომაც იყო, 

რომ საბჭოთა ხელისუფლებამ, კერძოდ იოსებ 

სტალინმა მიზანში უპირველესად სწორედ ნოე 

რამიშვილი ამოიღო. 

როგორც უცხოეთში საბჭოთა დაზვერვის 

ყოფილი უფროსი, შემდგომში სსრკ-დან გაქცეუ- 

ლი C,)006606XMMX“, ,,IIC80380მ1ICII6L") პალექ- 

სანდრ ორლოვი (ფელდბინი) წერდა, როცა 

1926 წელს იგი, ვითარჯა »გეპეუს“ უცხოეთის 

განყოფილების („ინო“) უფროსი, პარიზში მია- 

ვლინეს, აქაურ საბჭოთა საელჩოში იგი შეხ- 

ვდა თავის ძველ მეგობარს, დიმიტრი ლორთქი- 

ფანიძეს, რომელიც „ცაგარელის“ გვარ-სახელით 

იყო შეგზავნილი პირადად სტალინის დავალების 

აღსასრულებლად – კონტაქტში შესულიყო ,,ქარ- 

თველ რევოლუციონერ“ ნ. რამიშვილთან, რათა 

უკანასკნელს თავი დაეოკებინა (,,VM60MMხ IIხIII"") 

და შეეწყვიტა მცდელობა საქართველოში სო- 

ციალისტური მოძრაობის ისტორიის დაწერ- 

ისა. მაგრამ დ. ლორთქიფანიძეს ნ. რამიშვილის 

დაყოლიება ვერ მოუხერხებია! (იქნებ ეს იყო 

უმთავრესი მიზეზი მისი რეპრესირებისა (დახვრე- 

ტისა) დიდი საბჭოური ტერორის დროს). 

საბჭოთა ზელისუფლებმა, პირადად ი. სტა–- 

ლინმა, საწადელს მაინც მიაღწიეს: თავიანთი 

აგენტის ქართველი პოლიტიკური ემიგრან- 

ტის, ჭანუყვაძის ხელით გამოჩენილი ქართველი 

პოლიტიკოსი და სახელმწიფო მოღვაწე, საქა–- 

რთველოს განთავისუფლებისათვის მგზნებარე 

მებრძოლი განგმირულ იქნა 1930 წლის 7 დე- 

კემბერს. მკვლელი მყისვე შეიპყრეს, მიუსაჯეს 

! იხ კრებული „,,ნIMI MI CIმIMII მIო0M  CXიმVI- 

X9M? C600IMVM თმი8ზ9, M2060V2MI08 M IV0MVM6LC08“, 

M., 1999, გე. 50. 

პატიმრობა ათი წლით და შემდეგ საფრანგეთი- 

დან გაძევება ოცი წლის ვადით. იგი რამდენიმე 

წლის შემდეგ ციხეში გარდაიცვალა (ამბობენ, 

რომ მან მოინანია თავისი საქციელი და ჭკუიდან 

შეიშალა). 

აღნიშნულ ამბავთან დაკავშირებით საინტერე- 

სოა შემდეგი: როგორც ცნობილი ქართველი ის- 

ტორიკოსი ნიკო ბერძენიშვილი მოგვითხრობს, 

1945 წლის 20-25 ოქტომბერს სოჭში ი. სტა- 

ლინთან მისი და სიმონ ჯანაშიას შეხვედრი- 

სას ნოე რამიშვილის თემაც აღძრულა. კერძოდ, 

„ბელადს“ გაუხსენებია „მენშევიკთა“ გურული 

შემადგენლობა, მათ შორის ,,ნოე-პეტრე“ (ნოე 

რამიშვილი) და სხვა ქართველ პოლიტიკურ 

მოღვაწეებთან ერთად ისიც დაუხასიათებია. სამ- 

წუხაროდ, ჩვენთვის საინტერესო საკითხზე ის- 

ტორიკოსი მხოლოდ ამის თხრობას სჯერდება. 

საბედნიეროდ, ამის თაობაზე უფრო კონკრე- 

ტულად მოგვითხრობს ე. წ. საქართველოს კო- 

მუნისტური პარტიის იმჟამინდელი პირველი 

მდივანი, კანდიდ ჩარკვიანი, თავის მოგონებათა 

წიგნში „განცდილი და ნააზრევი“, ოღონდ, არა 

იმ თავში, რომელსაც „სოჭის საუბრები“ ჰქვია. 

! ნიკო ბერძენიშვილი, შეხვედრა სტალინთან, „ცისკარი“, 

1998, #1, გვ. 102. 

თუმცა, სავარაუდოა, რომ ეს მოგონება სწორედ 

ზემოაღნიშნულ შეხვედრასთან იყოს დაკაგშირე- 

ბული (მას ისიც ესწრებოდა). იგი სტალინის 

სათანადო სიტყვებს ასე გადმოგვცემს: „ნოე რა- 

მიშვილის ნამდვილი (7?!) სახელი პეტრე იყო. ამ 

სახელით ვიცნობდით მას („ხრაასიანი წლების 

დასაწყისში. პარტიის მეორე ყრილობის შემდეგ 

პეტრე ბოლშევიკებს მიემხრო. თბილისის პარტი- 

ულ ორგანიზაციაში რიცხობრივად ბოლშევიკები 

სჭარბობდნენ, ისიც (ცდილობდა ამ უმრავლესო- 

ბას დაყრდნობოდა და ხელმძღვანელის როლი 

ეთამაშა, მაგრამ ტაქტიკურ და ორგანიზაციულ 

საკითხებში შეჯახება მოგვიხდა. ორგანიზაციამ 

მე დამიჭირა მხარი. რამიშვილი მიხვდა, რომ 

ბოლშევიკურ ფრაქციაში მას მესვეურობა არ 

ეწერა და მენშევიკურ ფრაქციაში გადაბარგდა. 

ამით ნათელი გახდა, რომ პოლიტიკური ხაზის 

არჩევისას რამიშვილს იდეურობა კი არა, პი- 

რადი კარიერის ინტერესები ამოქმედებდა...“) 

მაგრამ ვინც კარგად იცის სტალინის ხასია- 

თი, მისი, როგორც მთხრობელის ფასი, იგი ვერ 

ენდობა მოტანილ სიტყვებს. ჩანს, ერთ დროს, 

1204 წელს და 1905 წლის დასაწყისში, ნოე 

ს! კანდიდ ჩარკვიანი, განცდილი და ნააზრევი, თბ. 2004, 

გვ- 480. 

რამიშვილი მართლაც იყო ბოლშევიკური მიმარ- 

თულებისა (ამასვე ადასტურებს ავადსახსენე- 

ბელი ფილიპე მახარაძეც)! მაგრამ ამგვარი 

რადიკალიზმის საფუძველი მაშინ უფრო ახალ- 

გაზრდული ასაკი იქნებოდა, ვიდრე პირწმინდად 

პოლიტიკური კარიერიზმი. თორემ იგი პირველი 

არც მენშევიკურ მიმართულებაში ყოფილა და ამ 

პოზიციას ყოველთვის უთმობდა ნოე ჟორდანიას. 

დიდად ამბიციურობის შემთხვევაში იგი ამას არ 

დასჯერდებოდა, თუმცა, სათანადო საფუძველი 

უთუოდ გააჩნდა. 

სანდო მონაცემებით ირკვევა, რომ ბათუმსა 

და ჭიათურაში სტალინისა და ნოე რამიშვილის 

მთავარი იდეურ-პოლიტიკური დაპირისპირებისას 

შედეგი სულ სხვანაირი ყოფილა, ვიდრე ამას 

ნაფიცი საბჭოთა ისტორიკოსები და მწერლები 

წარმოადგენდნენ.“ 

ი. სტალინის საქმიანობის ბათუმური პერიო- 

დისადმი მიძღვნილ კრებულში ერთ-ერთი მოწმე 

! იხ. მისი წინასიტყვაობა წიგნზე ,ა. წულუკიძე, თხზუ- 

ლებანი“, თბ. 1927, გვ. 26. 

გ სხვათა შორის, სამსონ ნადარეიშვილს სურათში „,,ამხა- 

ნაგი სტალინი ჭიათურაში ამხელს მენშევიკებს" (1905 

წ) საპირისპიროდ მდგართა შორის ნოე რამიშვილია 

წარმოდგენილი. ვფიქრობთ, ამას 1906 წელს ჰქონდა 

ადგილი და თანაც სხეა ვითარებაში.



(ივანე ჯავახიშვილი რომ ,,თანადამხდურს“ 

იტყოდა) პორფილე ქურიძე ჰყვებოდა: „1903 

წლის შემოდგომაზე ამხანაგი სტალინი გადაას- 

ახლეს ციმბირში, საიდანაც გამოიქცა 1904 

წლის დასაწყისში და დაბრუნდა ჩვენთან ბა- 

თუმში. იგი ჯერ კიდევ მაშინ უხსნიდა მუშებს, 

რომ ბათუმის კომიტეტში ჩასხდნენ (38C6II#) 

მენშევიკები და ნოე რამიშვილისა და მისი მეგო– 

ბრების ნდობა არ შეიძლებაო." როგორც ჩანს, 

ნოე რამიშვილსა და იოსებ ჯუღაშვილს შო- 

რის ამ პერიოდშიც კი არ ყოფილა ნორმალური 

ურთიერთობები. 

ისიც გავითვალიწინოთ, რომ ნოე რამიშვი- 

ლის დედა, მაკა მგელაძე 83 წლის ასაკში შუა 

აზიაში გადაასახლეს, სადაც დაიღუპა, 

გადასახლებაში დაიღუპა აგრეთვე ნოეს უფრო- 

სი ძმა, ვასილიც. უგზო–უკვლოდ (?!) დაიღუპა 

ერთ-ერთი ძმა, ისიდორეც”. ეს ფაქტები კიდევ 

უფრო გასაგებს ხდის ი. სტალინის ბოღმიანობას 

(რაც მისი ხასიათის ერთ-ერთი მთავარი ნიშან–- 

თვისება გახლდათ) ნოე რამიშვილის მიმართ. 

'! სწVMნIგმი 6Mიხსთოგსყი 1902 #02, M. 1937, 

გვ. 93. 

?2 იხ. მამია ბერიშვილის სტატია .„,ჩვენს დროშაში“, 1981, 

#96, გვ. 35, შევნიშნავთ, რომ ჟურნალის ეს ნომერი 

მთლიანად ნოე რამიშვილის ხსოვნისადმია მიძღვნილი. 

სხვათა შორის, ნოე ჟორდანია საკმაოდ 

საფუძვლიანად წერდა: „რასაკვირველია, მის 

(სტალინის – გ. ყა) წინააღმდეგ (რომ) გა- 

მოჩენილიყო მოსკოვში ვინმე ორგანიზატორი, 

მსგავსი ნ. ხომერიკის და ნ. რამიშვილისა, ის 

აქაც ისე დამარცხდებოდა, როგორც დამარცხდა 

სამშობლოში. მაგრამ მის წინააღმდეგ დარჩნენ 

გამოუცდელი და უხერხემლო ემიგრანტები და 
ამ უძაღლო ქვეყანაში ქართველი კატა აყეფ- 
და.! მ კვლევარ-ისტორიკოსი თენგიზ სიმაშვი- 

ლი აღნიშნავს, რომ „19 30-იანი წლების მეორე 

ნახევარში ბერიას აგენტურამ შეძლო ქართული 

ემიგრაციის გათიშვა და კატალიზატორის როლი 

ითამაშა იმ პერიოდში ემიგრაციის შიგნით დაწ- 

ყებულ სისხლიან ანგარიშსწორებებში. ყველაზე 

ცნობილი ფიგურა, ვინც ამ დროს ქართველებმავე 

მოკლეს, იყო ნოე რამიშვილი – ნოე ჟორდანიას 

უახლოესი თანამებრძოლი, მტკიცე ნებისყოფის 

ლიდერი. იგი ქართულ ემიგრაციასთან ბერიას 

უწყების მიერ დაწყებულ კონტაქტებს ეწინააღ- 
მდეგებოდა და ეკავა პროგერმანული პოზიცია.“ 

! იხ. სტატია ,,სტალინი“, გაზეთი „ბრძოლის ხმა“, 1936, 

#65. 

2 იხ. ავტორის „საიდუმლო (პოლიტიკური) პოლიცია 

რევოლუციონერების წინააღმდეგ საქართველოში |894- 

1908 წლებში“, თელავი, 2003, გვ. 7. 

აქედან გამომდინარე, გვაქვს საფუძველი ვარაუ- 

დისა, რომ ლავრენტი ბერიას პოლიტიკურ აღ- 

ზევებში ასეთმა „სამსახურმა“ გადამწყვეტი 

როლი ითამაშა, სათავე დაუდო ამ ორ პიროვნე- 

ბას შორის „მეგობრული ურთიერთობების“ და- 

მყარებას. 

ახლა შევეხებით ნოე რამიშვილის პოლიტი- 

კურ ნააზრევს. უპირველეს ყოვლისა, აღვნიშ- 

ნავთ, რომ პრაქტიკული მოღვაწეობის ნიჭი 

შერწყმული იყო თეორიული აზროვნების უნარ- 

თან. 1912 და 1917 წლებში მან დაბეჭდა წიგნი 

„ისტორიული მატერიალიზმი“. ვერ ვიტყვით, 

რომ იგი უტოლდება კარლ კაუცკის, გიორგი 

პლეხანოვის ან ანტონიო ლაბრიოლას შესაბამის 

ნაწარმოებებს, მაგრამ აღნიშნული წიგნი აშკარად 

აღმატებული გახლავთ ისტორიული მატერი- 

ალიზმის იმ გადმოცემასთან შედარებით, რაც 

ი. სტალინმა შეასრულა „ანარქიზმისა თუ სო- 

ციალიზმი?“-ს (1906-07 წლები) და ,,დიალექ- 

ტიკური და ისტორიული მატერიალიზმის“ (1938 

წელს) სახით. ნოე რამიშვილმა დაწერა აგრეთვე 

ძალზე საყურადღებო ნაშრომი „დემოკრატიული 

სოციალიზმი“, რომელიც გამოქვეყნდა პარიზში, 

ტრაგიკული აღსასრულიდან ერთი წლის შემ- 

დეგ. იგი ბიბლიოგრაფიულ იშვიათობას წარ- 

მოადგენს და მათ, ვისთვისაც ძვირფასია ჩვენი 

წარსული მოღვაწეების ხსოვნა, კერძოდ ქარ- 

თული საზოგადოებრივი აზროვნების ისტორია, 

უნდა ვიზრუნოთ მის ხელახალ გამოქვეყნებაზე. 

წინამდებარე ბროშურა „საქართველო და რუ- 

სეთი“ ავტორმა 1924 წლის ბოლოს დაბეჭდა. 

ცხადია, იგი დაწერილია საქართველოში 1924 

წლის აგვისტო-სექტემბრის ცხელი მოვლენების 

კვალდაკვალ, მოვლენებისა, რომელთა ერთ-ერთი 

ორგანიზატორი, გამომწვევი, ვიმეორებთ, თვი–- 

თონ საქართველოს დემოკრატიული რესპუბლი- 

კის ჰირველი მთავრობის თავმჯდომარე იყო, ნოე 

რამიშვილს მტკიცედ სწამდა, რომ ბოლშევიკ- 

კომუნისტების გამარჯვება რუსეთის ისტორიის 

ზიგზაგი, უკუსვლა იყო და ისტორიის შემდგომი 

მსვლელობა მას უთუოდ გაასწორებდა. 

ბროშურაში ვკითხულობთ: რუსეთი „ლამობს 

ისტორიის ჩარხი უკუღმა შემოატრიალოს და 

საქართველო ევროპას ჩამოაშოროს. ფუჭი ოც- 

ნებაა მკვდარი ცოცხალს ვეღარ დაიჭერს“; 

„რუსეთი ავსტრია-უნგრეთის იმპერიის მდგო–- 

მარეობაში ჩავარდა და ადრე თუ გვიან მის ბედს 

გაიზიარებს: რუსეთის „საგარეო პოლიტიკა 

1. იხ. გვ. 25. 

2 იქვე, გვ- 31-32; იხ. აგრეთვე გვ. 36. 

უცვლელია, ის უაღრესად იმპერიალისტურია“.! 

„საქართველოსა და საერთოთ (I) კავკასიის და- 

მოუკიდებლობა მსოფლიოს ეკონომიური განვი- 

თარების იარაღია, ხოლო რუსეთის ბატონობა 

კავკასიაში, პირიქით, მოწინავე ქვეყნებისათვის 

გხის გადაღობვაა”; „რუსეთმაც ადრე თუ გვიან 

კავკასია უნდა დასცალოს. ჩვენი ინტერესია რუ- 

სეთის იმპერიალისტური პოლიტიკის შემუსვრა 

საქართველოში და დამოუკიდებლობის აღდგენა“; 

„ამავე დროს ოსმალეთის მშვიდობიანი განვითა- 

რება მოითხოვს რუსეთის მოსაზღვრეობისაგან 

თავის დაღწევას (I)““ 

ღიდად საბედნიეროდ, ჩვენ ახლა მოწმენი 

ვართ ნოე რამიშვილის წინასწარმეტყველების 

ახდენისა: ბოლშევიკურ-კომუნისტური რუსეთის 

და ა. შ. 

იმპერია – ეს დიდი ისტორიული ანომალია უკვე 

წარსულს ჩაბარდა. მაგრამ იგივე როდი ითქ- 

მის ახალი, ელცინ-პუტინისეული რუსეთის იმ- 

პერიალისტურ მისწრაფებებზე, რაც ისტორიის 

მძლავრი ინერციის ძალით კვლავ განაგრძობს 

ნ. რამიშვილი, საქართველო და რუსეთი, გვ. 26. 

იქვე, გვ- 25. 
იქვე, გვ. 8. 
ოქვე. 

არსებობას და რასაც ასე მწვავედ ვგრძნობთ 

დღევანდელი ქართველობა. 
ბროშურა იბეჭდება მცირეოდენი სტილის– 

ტური ცვლილებებით, საჭიროების შემთხვევა- 

ში, კომენტარების კეთებისას აღნიშნულია, რომ 

ისინი ეკუთვნის რედაქტორს. საჭიროდ ვცანით, 

დაგვერთო სტატისტიკური მონაცემები, თუმცა 

ახლა ისინი მოძველებულია. 

გურამ ჰორანაშვილი 

6. რამიშვილი 

საქართველო და 

რუსეთი 

„განა არ ·.იცით თქვენ რომ 

თავისუფლების მოტრფიალე- 

ნი თავისი საკუთარი ხელით 
უნდა განთავისუფლდნენ!“ 

ბაირონი 

(ჩაილდ ჰაროლდი“) 

პარიზი 

დეკემბერი, 1924 წ.





შესავალი 

საქართველოს მტერნი ანგარიშში მოსტყუვ- 

დენ. რუსეთის კომუნისტებმა შედარებით ად- 

ვილათ მოინელეს უკრაინის დაპყრობა, თურ- 

ქესტანის აწიოკება, აზერბაიჯანში შესვლა 

და სომხეთში შესევა. მხოლოდ საქართველო 

გამოდგა ენერგიული მოწინააღმდეგე. ის არ 

ერიდება არავითარ მსხვერპლს წართმეული თა- 

ვისუფლების დასაბრუნებლათ. მთელი თავისი 

ძალღონით ქართველი ერი დამოუკიდებლობის 

აღდგენას ელტვის და საბჭოთა რუსეთის ოკ- 

უპაციის მოხსნას მუდამ დღე მოითხოვს. გან- 

საკუთრებით აგვისტო-სექტემბრის აჯანყების 

შემდეგ მთელი ევროპა საბოლოოთ დარწმუნ- 

და, რომ საქართველოს დამონება წარმავალია, 

რომ ადრე თუ გვიან კომუნისტური მოსკოვის 

ლაშქარი და ერთი მუვყა ქართველი მოღა- 

ლატენი იძულებული შეიქნებიან საქართველო 

დასტოვონ და თავისი ავანტიურისტული ბედი 

მსოფლიოს რომელიმე სხვა კუთხეში სცადონ.



მაგრამ თავისი ნებით ბატონობაზე ხელს 
არავინ აიღებს. და აი მოსკოვის ხიშტებზე 
დაყრდნობილი საოკუპაკო ძალაუფლება 

ცდილობს ქართველთა სიმტკიცე გასტეხოს, 

მთლიანი ეროვნული ფრონტი დაფუშოს, ჩვე- 

ნი ძალები დაქსაქსოს და მით საქართველოს 

ოკუპაცია გაახანგრძლივოს. ამ მიზნისათვის 

არავითარ ოინს არ ერიდებიან. აბა თვალი 

გადაავლეთ ოკუპანტების პრესას, სადაც ვარ- 

ჯიშობენ რუსეთის აშკარა იმპერიალისტები, 

გაწითლებული სომხის ნაციონალისტები, ერ- 

თი მუჭყა ქართველი მოღალატენი და მოს- 

კოვის აგენტთა მიერ მოსყიდული და ჩეკას 

მიერ „მორჯულებული“ კალმოსნები! თუ მათ 

დაუჯერებთ, საქართველოს დამოუკიდებლათ 

არსებობა არ შეუძლია, ვინაიდან თუ საოკუ- 

პაციო ლაშქარმა საზლვრები დასტოვა, მას 

ოსმალეთი შემოესევა; საქართველო ეკონო- 

მიურათ სუსტია და პოლიტიკურათაც რომე- 

ლიმე დიდ სახელმწიფოს ლუკმა უნდა შეიქნეს; 

თუნდაც ამ ხანათ შესძლოს საქართველომ 

განთავისუფლება, მომავალი გაძლიერებული 

რუსეთისაგან მას კვლავ გადაყლაპვა მოელის 

და მაშასადამე მთელი ახლანდელი ცდა ფუჭი



ოცნება და ამაოთ ენერგიის დახარჯვა იქნება. 

მოკლეთ, საითაც გაიქცევი, იქით წაიქცევიო 

–- სწორეთ ეს არის, 

ვინაა მართალი –– ქართველი ერი თუ ოკუ- 

პანტთა იდეოლოგები? 

საქართველოს დამოუკიდებლობისათვის 

მებრძოლნი თუ მისი მესაფლავენი? 

1. ჩვენ დღა ოსმალეთი 

ძველ ოსმალეთს საქართველოს წინაშე მრა- 

ვალი დანაშაული მიუძლვის. სპარსეთისა და 

ოსმალეთის განუწყვეტელმა შემოსევამ და მათ 

მიერ საქართველოს აოხრებამ აიძულა მეფე 

ერეკლე მეორე რუსეთის მფარველობა ეთხო- 

ვა. თუმცა აქ მთავარ როლს თამაშობდა სპარ- 

სეთი, მაგრამ ოსმალეთი ამ საქმეში მას მუდამ 

ეშველებოდა და საქართველოს დამოუკიდე- 
ბლობას ძირს უთხრიდა. მას შემდეგ ას ოცმა 

წელმა განვლო. სპარსეთი დაუძლურდა და იმ- 

პერიალისტთა მადის ობიექტი თვითვე შეიქნა. 

ძველმა ოსმალეთმაც საკმაოთ იგემა თავისი 

იმპერიალისტური პოლიტიკის შედეგი ქართ- 

ველთა მიმართ. საქართველოს დამოუკიდე- 

ბლობის მოსპობით ოტომანის იმპერია (ძველი 

ოსმალეთი) ძლევამოსილ რუსეთის მოსაზღვრე 

შეიქნა. აი დასაბამი ოსმალეთის დაცემის, რაც 

მსოფლიო ომით დამთავრდა. ოტომანის იმპე- 

რია, რომელიც მრავალ ერს ფლობდა და მათ 

თავისუფლებას უხშობდა, უკვე საბოლოოთ 

დაირღვა. თანამედროვე ოსმალეთი პატარა 

ეროვნული სახელმწიფოა, სადაც სულ 10 მილ- 

იონი მცხოვრები ითვლება. 

ოტომანის იმპერიის საფუძველი იყო სარ- 

წმუნოება, ისლამი. ხონთქარი ოსმალეთის 

მპყრობელათ და იმავე დროს ყველა მუსლი- 

მანთა ხალიფად ირიცხებოდა. თანამედროვე 

ოსმალეთი დიდ რეფორმათა ხანას განიცდის. 

ის რაც ევროპაში მე-18-ტე და მე-19-ტე საუ- 

კუნეთა განმავლობაში სისხლიან რევოლიუ- 

ციათა მეოხებით ათეულ წლობით განხორ–- 

ციელდა, ოსმალეთში ამ რეფორმებმა ხორცი 

შეისხა შედარებით მშვიდობიანი გზით და 

ისიკ სამიოდე წლის განმავლობაში. ხალი- 

ფატი გაუქმდა. ხალიფი განდევნეს და სახელ- 

მწიფოს არა რელიგიურ, არამედ ეროვნულ 

საფუძველზე აგებენ. წინეთ სულთანი ყველა



მუსლიმანს ოტომანის იმპერიაში ერეკებოდა, 

ხოლო თანამედროვე ოსმალეთს ჩამოშორდა 

არაბთა ქვეყნები, ალბანეთი და სხვ. ის ამ 

ჟამათ თურქული ეროვნული სახელმწიფოა. 

თურქი გაბატონდა სახელმწიფოში, სკოლაში 

და მიილტვის ხელთ იგდოს ერის ეკონომიური 

ცხოვრების მეთაურობაც. ოსმალეთი საერო 

სახელმწიფო შეიქნა. 

აქ უნდა ვეძიოთ თანამედროვე ოსმალეთის 

საგარეო პოლიტიკის სათავე. ოტომანის იმპე- 

რია ყველა მუსლიმანთა დამორჩილებას და 

მეზობელ ქრისტიანთა ძალდატანებით გამაჰ- 

მადიანებას ელტვოდა. ის იყო უაღრესად იმ- 

პერიალისტური სახელმწიფო. დღევანდელი 

ოსმალეთი შინაურ ძირითად რეფორმათა გან- 

ხორციელებაზე შენდება. ქემალ-ფაშა დიდი 

რეფორმატორის როლში გამოდის. 

მოსალოდნელია ამ რეფორმათა წინააღმდეგ 

ოსმალეთში რეაქციონერები ამხედრდენ, თავი- 

სი ბედი უკანასკნელათ სცადონ და განიზრახ- 

ონ ისტორიის ჩარხის უკუღმა შემოტრიალება. 

ოსმალეთის განვითარების ტენდენცია ამით არ 

შეიცვლება და ახალი გზა, გზა რეფორმებისა 

და პროგრესის იქ ადრე თუ გვიან საბოლოოთ 

განმტკიცდება.



თანამედროვე ოსმალეთში პანისლამის- 

ტურ და იმპერიალისტურ პოლიტიკას ნიადაგი 

ეცლება. მისი საგარეო პოლიტიკა მეზობლებთ- 

ან თანამშრომლობას მოითხოვს და მშვიდობი- 

ან ურთიერთობას გულისხმობს. 

რუსეთის პირველ შემოსევას კავკასიაში 

ნიადაგი მოუმზადა მუსლიმან სახელმწიფოთა 

აგრესიულმა პოლიტიკამ უმთავრესად ქართ- 

ველთა მიმართ. 

მოისპო მიზეზი, უნდა მოისპოს შედეგიც. 

ოსმალეთში ნებით თუ “უნებლიეთ პაციფი- 

ური პოლიტიკა იმარჯვებს. და აი რუსეთმაც 

ადრე თუ გვიან კავკასია უნდა დასცალოს. 

ჩვენი ინტერესია რუსეთის იმპერიალისტური 

პოლიტიკის შემუსვრა საქართველოში და და- 

მოუკიდებლობის აღდგენა. ამავე დროს ოსმა- 

ლეთის მშვიდობიანი განვითარება მოითხოვს 

რუსეთის მოსაზღვრეობისაგან თავის დახწ- 

ევას, მხოლოდ ამ პირობებში შეეძლება მას 

შინაურ რეფორმათა განხორციელება და თა- 

ვისი დამოუკიდებლობის უზრუნველყოფა იმ- 

პერიალისტთა თავდასხმისაგან. ამ ნიადაგზე 

ინასკვება მომავალში ოსმალეთსა და თავისუ- 

ფლების მოტრფიალე კავკასიის ერთა შორის



ინტერესთა თანხმობა და აი ამ საფრთხის თა- 

გიდან ასაშორებლათ და საქართველოს ოკუპა- 

ციის გასახანგრძლივებლათ რუსეთის წითელი 

და შავი იმპერიალისტები, აგრეთვე მათი ადგ- 

ილობრივი აგენტები ცდილობენ ქართველ ერს 

თვალები აუხვიონ და ის ოსმალთა შემოსევის 

აჩრდილით დააფრთხონ. ფუჭი ოცნებაა. ქა- 

რთველი ერი საკმაოთ გათვითცნობიერებუ- 

ლია და აშკარათ ხედავს, რომ საქართველოს 

დამოუკიდებლობის აღდგენა პირველ ყოვლისა 

კავკასიონის ქედს გადმოღმა რუსული იმპერი- 

ალიზმის ალაგმვას მოითხოვს. 

2. პოლიტიკური ღა ეკონომიკური 

დამოუპიდებლობა 

საქართველო პატარა სახელმწიფოა, ეკო- 

ნომიურათ სუსტია და ამიტომ ნებით თუ უნე- 

ბლიეთ ჩრდილოეთის დიდ სახელმწიფოს უნდა 

დაემორჩილოსო – გაჰკივიან რუსის იმპერი- 

ალისტები. 

ეჭვს გარეშეა, საქართველო პატარა სახელ- 

მწიფოა. ის ტერიტორია, რომელიც შეადგენდა 

დემოკრატიულ რესპუბლიკას მოსკოვის ურ- 

დოთა შემოსევის ჟამს, 76.300 ოთხკუთხ კილო- 

მეტრს შეიცავს! 2.840.000 მცხოვრებით. 

საქართველოს გარდა მსოფლიოში 69 იუ- 

რიდიულათ ცნობილი ან ფაქტიურათ და- 

მოუკიდებელი სახელმწიფოა?. მათგან მხოლოდ 

ჩრდილო-ამერიკის შეერთებული შტატები, ინ- 

გლისი, იაპონია, საფრანგეთი და იტალია თა- 

მაშობენ ამ ხანათ დიდ სახელმწიფოთა როლს. 

მათ უნდა დავურთოთ გერმანია, აგრეთვე 

რუსეთი, რომელიც, რაც უნდა მოხდეს, მაინც 

დიდი სახელმწიფო იქნება. რჩება 62 პატარა 

სახელმწიფო", რომელთაგან 32 საქართველოზე 

ნაკლებ მცხოერებს შეიცავს, მათ შორის ევრო- 

პაში მაგ. ნორვეგია, ამერიკის რესპუბლიკათა 

უმრავლესობა და მრავალი სხვა. ტერიტორიის 

სივრცით ევროპის ძველ სახელმწიფოთა შო- 

'" სინამდვილეში მეტი გახლდათ, დაახლ. 90.000. რედ. 
2 ამათში არ ძედის საბჭოთა რუსეთის ოკუპაციის ქვეშ 

მყოფი ერები, მაგრამ ნაგულისხმევია ნორმალური 
პროტექტორატის ქვეშ მყოფი, ხოლო ფაქტიურათ 
დამოუკიდებელი სახელმწიფონი, მაგ., მესოპოტა- 

მია, ტიბეტი და სხვ., აგრეთვე ეგვიპტე, რომელსაც 
დამოუკიდებლობას შეპირდნენ. 

3 იხ, პირველი დამატება.



რის საქართველო სჭარბობს მაგ. შვეიცარიას 

(41.000 ოთხკუთხა კილომეტრი), დანმარკს ანუ 

დანიას (40.000 კილ.), ჰოლანდიას (33.000 კ.)' 

და ბელგიას (30.000 ოთხკუთხა კილ.. 

იბადება კითხვა: რას უპირობენ რუსის კო- 

მუნისტები არსებულ სახელმწიფოთა უმრავ- 

ლესობას? 

რუსული კომუნიზმი სუსტ ერთა გადაყ- 

ლაპვით საზრდოობს. პატარა ერი დიდ სახელ- 

მწიფოთა ეკონომიურ და ფინანსიურ გავ- 

ლენას განიცდის და ამიტომ ის პოლიტიკურ 

დამოუკიდებლობასაც უნდა გამოეთხოვოს და 

დიდ სახელმწიფოს შეუერთდესო –- ასეთია 

კომუნისტთა სამოქმედო პროგრამა. ამავე 

მიზანს ისახავს და შეძლებისდაგვარათ ახორ- 

ციელებს საბჭოთა რესპუბლიკების დიპლო- 

მატია და მათი მხედრობა. იყო დრო, როცა 

ლენინი პატარა ერებს ესარჩლებოდა და მათ 

თვითგამორკვევას თავგამოდებით იცავდა. ასე 

იქცეოდა ის მსოფლიო ომის განმავლობაში. 

მაშინ ბოლშევიკების მეთაური ნათლათ ხე- 

დავდა, რომ პოლიტიკური დამოუკიდებლობა 

' სინამდვილეში ამ ქვეყნის ფართობი 4I,5 ათას კმ”-ს 
უდრის. რედ. 

წ!



არ ეწინააღმდეგება დიდ კაპიტალისტურ სახ- 

ელმწიფო ეკონომიურ გავლენას და თუნდაც 

ბატონობას პატარა ერზე და პირიქით, ეკონო- 

მიური ბატონობა სრულიადაც არ მოითხოვს 

ერის პოლიტიკურ უფლებათა აუცილებლათ 

გაბათილებას!. მას შემდეგ ბოლშევიზმმა ფერი 

იცვალა. ის რუსეთს დაეპატრონა, ეკონომიუ- 

რათ მიანგრია მთელი ქვეყანა, გაფლანგა ნი- 

ნანდელ თაობათა მიერ დაგროვილი სიმდიდრე 

და წაეპოტინა მეზობელ ქვეყნებს, რომ მათი 

გაძარცვით თავისი ბატონობა რუსეთში გაიხ- 

ანგრძლივოს. კომუნისტებმა დაგმეს ის, რასაც 

თაყვანს სცემდენ ომიანობის ხანაში, პატარა 

ერებს ტუქსავენ და თავისი იმპერიალისტური 

პოლიტიკის გასამართლებლათ იდეოლოგიურ 

საფუძველს ეძებენ. 

და აი დღეს ისინი ირწმუნებიან, რომ პოლი- 

ტიკური და ეკონომიური დამოუკიდებლობა 

ერთი მეორისაგან განუყრელია. უკანასკნელის 

უარყოფით თითქოს პირველი თავის თავად 

უქმდება. 

რას გვეუბნება სინამდვილე? 

' იხ. ზინოვიევის რედაქციით და წინასიტყვაობით 
გამოცემული ვ. ლენინის წერილები ეროვნულ სა- 

კითხზე. 

უეჭველია ეკონომიკა პოლიტიკისა და მას- 

თან ერთად იდეოლოგიის საფუძველია. დაე- 

ცემა რომელიმე ერის ეკონომიური საქმი- 

ანობა, ადრე თუ გვიან ასეთივე ბედი მოელის 

მის პოლიტიკურ ცხოვრებასაც. განვითარდება 

ეკონომიკა, ეს აუცილებლათ გამოიწვევს პოლი- 

ტიკური მაჯისცემის გაცხოველებას. მაგრამ 

თანამედროვე კაპიტალისტურ ხანას ახასია- 

თებს ერთი ქვეყნის მეორესთან დაკავშირე- 

ბა, მოისპო ფეოდალური კარჩაკეტილობა და 

ცხოვრება გარეშე სახელმწიფოებთან მჭიდრო 

სავაჭრო-სამრეწველო კავშირზე აეგო. თანამე- 

დროვე ერი მეზობელთან აღებმიცემობით საზ- 

რდოობს. კაპიტალმა გადალახა საზღვრები, 

შეიჭრა მსოფლიო მივარდნილ კუნჭულებშიც 

კი და ის ჩაითრია საყოველთაო მოძრაობაში. 

თანამედროვე ერს არ შეუძლია განმარტოე- 

ბულათ ცხოვრება და საკუთარი ძალღონით 

ეკონომიური განვითარების უზრუნველყოფა. 

გერმანია მსოფლიო ომში უმთავრესად იმი- 

ტომ დამარცხდა, რომ ის ბლოკადით ბაზარს 

მოსწყვიტეს. მსოფლიო ბაზარზე ერთი მეორეს 

ეტაკება სხვა და სხვა ქვეყნის ბურჟუაზია. 

მდიდარი ერი იმარჯვებს, ხოლო ღარიბი მარ- 

ცხდება. ბაზარს უზარმაზარი ტრესტები და 

სავაჭრო სამრეწველო კარტელები ეპატრონე- 

ბიან. ამრიგათ მსოფლიო ბაზარზე გაბატონდ- 

ნენ ამერიკის შეერთებული შტატები და ინგ- 

ლისი. მთელი დანარჩენი ქვეყნები მეტნაკლე- 

ბათ მათ საწველ ფურათ გადაიქცენ. ასეთ მდ- 

გომარეობაში ჩაცვინდენ არა მხოლოდ პატარა 

ერები, არამედ დიდი სახელმწიფონიც. 

თვით საფრანგეთმა, რომელსაც ევროპის 

კონტინენტზე ამჟამათ ბადალი არა ჰყავს, საკ- 

მაოთ იგემა უკანასკნელი წლის განმავლობაში 

ამერიკა-ინგლისის ბანკირთა თავდასხმა: ფრან- 

კის კურსის დაცემით საგრძნობლათ შეირყა 

საფრანგეთის «ფინანსიური კეთილდღეობა. 

გამოჩნდენ თუ არა ექსპერტების სახით ცნო- 

ბილი ბანკირები მოკავშირეთა კონფერენციაზე 

ლონდონში 1924 წელს, საერთაშორისო პოლი- 

ტიკის უდიდესი პრობლემა – რეპარაციის 

საკითხი მათ თავის გემოზე შემოატრიალეს. 

გერმანია, რომელიც ომის წინ მსოფლიო 

ბაზარზე პირველობისათვის იბრძოდა და მეტო- 

ქეებს ერთი მეორეზე ამარცხებდა, ამუჟამათ· 

ამერიკა-ინგლისის ფინანსიურ კონტროლს დაე- 

მორჩილა. თვით რკინის გზებიც კი ფაქტიურათ 

უცხოელ ბანკირთა ხელში გადავიდა. ასეთია 

ამერიკელ დაუესის მეთაურობით შემუშავებუ- 

ლი გეგმა რეპარაციის საკითხის მოგვარებისა, 

რაიცა გერმანიამ უკვე მიიღო. 

რა მდგომარეობაშია რუსეთი? 

შეიძლება ეკონომიურათ ის იმდენათ მოლღო- 

ნიერდა, რომ დღეს თუ არა ხვალ თვით ამერი- 

კასა და ევროჰას დაიმორჩილებს და მსოფლიო 

რევოლიუციის ლოზუნგით მათ საბჭოთა რე- 

სპუბლიკების კავშირში ძალით შეთრევს? 

ეკონომიური თვალსაზრისით თვით ძველი 

რუსეთი ევროპის მაჩანჩალას წარმოადგენ- 

და. მართალია იქ განვითარდა ინდუსტრია, 

მოეწყო სხვა და სხვა საწარმოვო დარგები, 

მაგრამ ეს მხოლოდ სახელად იყო რუსული, 

არსებითად ყველგან ბატონობდა უცხო კაპი- 

ტალი, რომლის კონტროლს ემორჩილებოდა 

მთელი რუსეთის მრეწველობა. ბოლშევიკებმა 

მიანგრ-მოანგრიეს ეს წარმოება, გაძარცვეს 

კაპიტალისტები, დაიტაცეს დაგროვილი ოქრო- 

ვერცხლი და სხვა განძეულობა და გამოიწვიეს 

მრეწველობის განადგურება. წინეთ რუსეთს 

უცხოეთში დიდძალი პური გაჰქონდა, ხოლო 

კომუნისტური რუსეთი ქრონიკულ შიმშილო- 

ბას განიცდის. 192! წელს მან ხუთ მილიონზე 

მეტი მცხოვრები იმსხვერპლა, ხოლო წელს 

კიდევ უარესს უნდა ველოდეთ: „დამშეული 
რაიონი უფრო _ ფართოა, ხოლო ამერიკელთა 

დახმარებაზე ლაპარაკიც მეტია. 

მართალია „დაკვრითი წესით" მრეწველო- 

ბის აღორძინებას შეუდგენ, მაგრამ ეს ხომ 

უბრალო მასლაათია, საქმით კი არაფერი კეთ- 

დება. პირიქით მრეწველობა უფრო და უფრო 

ეცემა, ხოლო ნაძარცვი ილევა. და აი საბჭო- 

თა რუსეთი ისევ უცხო კაპიტალს მიმართავს, 

ახალ ვარიაგებს ეპატიჟება, მოდით გამდი- 

დრდით ხელფეხ შებორკილი ხალხის გაძარც- 

ვით და ნასუფრალი ჩვენ გადმოგვიგდეთო. 

კომუნისტთა მეთაურების ერთმა ნაწილმა 

უკვე დაკარგა იმედი, რომ არსებულ პირობებ- 

ში მსოფლიო პროლეტარიატს აიყოლიებს და 

საჟლეტ იარაღათ გამოიყენებს. ამიტომაც იყო 

ინგლის-რუსეთის კონფერენციაზე მათ ბრიტა- 

ნეთის მთავრობას აღუთქვეს მეფის ვალების 

გადახდა, ხოლო კაპიტალისტებს მრეწველო- 

ბის ნაციონალიზაციით მიყენებული ზარალის 

ანაზღაურება, აძლევენ მათ ახალ-ახალ კონც- 

ესიებს და მათ დასაცველათ მუშათა საწინააღ- 

მდეგოთ ჟანდარმთა როლში გვევლინებიან. 
როგორც ხედავთ, კომუნისტები თვით უმზა- 

დებენ რუსეთს კოლონიის ბედს უცხოელთა 

სასარგებლოთ და მათ სათარეშოთ, სამაგი- 

ეროთ ახალი ვარიაგებისაგან ითხოვენ სესხს 

თავისი ბატონობის გასახანგრძლივებლათ და 

საბჭოთა რესპუბლიკების კავშირში ძალით 

შერეკილ ერთა დასატუქსავათ. 

კომუნისტებმა დათმეს პრინციპი, უარყვეს 

რასაც ექვსი წლის განმავლობაში ქადაგებდენ 

გულუბრყვილოთა ანკესზე წარმოსაგებათ. მა- 

გრამ სესხის აღებას მაინც ვერსად ეღირსენ. 

უკანასკნელ არჩევნებში ინგლისის ხალხმა 

საქვეყნოთ აღიარა რომ კომუნისტურ რუსეთს 

ის არ ენდობა დ: ბოლშევიკურ შეთქმულების 

მოსაწყობათ და სტალინ-ზინოვიევის დიჭტატუ- 

რის გასაძლიერებლათ ის თავის სიმდიდრეს 

წყალში აღარ გადაყრის. 

ასეთივე ბედი მოელის ბოლშევიკების ცდას 
საფრანგეთშიაც. კრასინების იმედი სესხი აი- 

ღონ სავსებით უნიადაგო ილიუზიაა, როგორც 

მოხვალ სვინარ, ისე წახვალო შინაო. 

უცხო კაპიტალისტებმა საკმაოთ გაიცნეს 

რუსეთის ეკონომიური მდგომარეობა, რომ 

ახალი და ნამდვილი გარანტიების გარეშე მათ 

კვლავ მილიარდები დაკარგონ! 

აშკარაა რუსეთის ეკონომიურ დამოუკიდე- 

ბლობაზე არავინ ოცნებობს. ეს უტოპიაა -- 

პირიქით, მისი ეკონომიური განვითარება შეუ- 

ძლებელი შეიქნა თუ არ უცხოეთის კაპიტალის 

გაბატონებით. რუსეთის სამრეწველო განვითა- 

რება ისევ თავიდან იწყება. 

ბოლშევიკების მოლაპარაკებამ უცხოეთის 

კაპიტალისტებთან ერთი თვალსაჩინო ფაქტი 

გამოამჟღავნა. ყველგან, საცა კონცესიებზე 

ლაპარაკობდენ, მუდამ პირველ რიგში იდგა 

ბაქოს ნავთი და საქართველოს შავი ქვა. 

ყველასათვის ნათლათ გამოირკვა ის, რაც ჩვენ 

დიდი ხანია ვიცოდით, მაგრამ რასაც მუდამ 

ხელს აფარებდა რუს იმპერიალისტთა ბანა- 

კი –- ველიკოროსიის სისუსტე ეკონომიური 

თვალსაზრისით. დამორჩილებული ქვეყნების 

გაძარცვით, აზერბეიჯანისა და საქართველოს. 

სიმდიდრეთა კონცესიებათ გაცემით ლამობენ 

რუსეთის სახელმწიფოს დაბიჯგვას და მის 

დღევანდელ მესვეურთა ბატონობის უზრუნ- 

ველყოფას! 

როგორც ხედავთ, ორიოდე სახელმწიფოს 

გარდა არც ერთი სხვა არ არის ეკონომიუ- 

რათ დამოუკიდებელი, ყველა ერთი მეორეზეა 

გადაჯაჭვული და ერთი მეორეს ავითარებს. და 

თუ მოსკოველთა ლოღიკას გავყევით, ყველა 
ამ სახელმწიფოთა პოლიტიკური დამოუკიდე- 

ბლობა უნდა მოისპოს და ინგლის-შეერთებულ 

შტატებს დაუმორჩილდეს. ასე გატიტვლდა ამ 

ვაჟბატონთა ტლანქი იმპერიალიზმი. 

3. საქართველოს ეკონომიური 

მღგომარეობა 

შემოსევის დღიდანვე რუსეთმა დაანგრია 

საქართველოს ეკონომიური ცხოვრება, მთელი 

სიმდიდრე გაზიდა და ადგილობრივი საწარ- 

მოვო ძალები შებოჭა. მიუხედავთ ამისა ქა- 

რთული ფულის კურსი მაინც მაღლა იდგა 

და რუსულ ფულს რამდენიმეჯერ სჯობნიდა. 

პატარა საქართველო ეკონომიურათ და ფი- 

ნანსიურათ უფრო ძლიერი აღმოჩნდა ვინემ 

რუსეთი. ამიტომ იყო მოსკოვის ბრძანებით 

ქართული ფული გაუქმდა, ბათუმი ჩაკეტეს 

და ევროპას ძალით მოსწყვიტეს, რომ ამ გზით 

ხელოვნურათ დასცენ საქართველოს ეკონომი- 

ური კეთილდღეობა. 

თვალი გადაავლეთ, თუნდაც ზერელეთ, სა- 

ქართველოს და თქვენ დარწმუნდებით, რომ 

ის დიდძალ ბუნებრივ სიმდიდრეს შეიცაგს. აქ 

პირველ ყოვლისა უნდა დავასახელოთ შავი ქვა, 

რომელსაც მსოფლიოში პირველი ადგილი უჭი- 

რავს, განსაკუთრებით თავისი ღირსებით. 1913 

წელს საქართველომ მსოფლიო ბაზარზე გაზი- 

და 1.061.731 ტ. შავი ქვა, ინდოეთმა 772.366 

ტ. და ბრაზილიამ 122.000 ტონა. მართალია 

მსოფლიო ომის განმავლობაში ჭიათურის შავი 

ქვის წარმოება დაეცა, მაგრამ ეს იყო შედეგი 

ჯერ დარდანელის ჩაკეტვის და შემდეგ რუსე- 
თის სამოქალაქო ომისა და მოსკოვის ურდოე- 

ბის საქართველოში შემოსევისა. საკმარისია 

ჩვენში ნორმალური პირობები დამკვიდრდეს, 

რომ საქართველოს შავი ქვის წარმოებამ თან- 

დათანობით დაიბრუნოს მსოფლიო ბაზარზე 

თავისი წინანდელი ადგილი. ეს მით უფრო 

ადვილი საქმეა, რომ პიროქსიტს, საუკეთესო 

ღირსების შავ ქვას, მხოლოდ საქართველო 

იძლევა. 

20



მაგრამ საქართველოს მოეპოვება სხვა 

მრავალი ბუნებრივი საუნჯეც. ის მდიდარია 

სპილენძით, ქვანახშირით, რკინით და სხვა 

მადნეულობით. საქართველო შეიცავს 2.100.000 

დესეტინა დიდი ღირსების ტყეს. მდინარეები, 

განსაკუთრებით მთისა, მას თვალსაჩინო ჰი- 

დროვლურ ძალას ანუ ე. წ. თეთრ ნახშირს ანი- 

ჭებს –– დაახლოებით 3.500.000 ცხენის ძალას 

ითვლიან. საქართველოში არის უტყუარი ნიშ- 

ნები ნავთისა, რის დამუშავებას ხელოვნური 

ზომებით აჩერებდა მეფის მთავრობა. მსოფლიო 

ბაზარზე ცნობილია საქართველოს აბრეშუმი, 

თამბაქო, ღვინო და მატყლი. ჩვენ საჭიროთ არ 

მიგვაჩნია საქართველოს ყველა სიმდიდრეთა 

ჩამოთვლა, ვინაიდან ნათქვამიდანაც ცხადია, 

რომ იშვიათია ბუნებრივათ ისეთი მდიდარი 

ქვეყანა, როგორიც საქართველოა. საკმარისია 

ნორმალური წესების დამკვიდრება, თავისუ- 

ფლებისა და დამოუკიდებლობის აღდგენა, რომ 

საქართველომ თავისი ეკონომიური საქმიანო- 

ბით ახლო მომავალში საპატიო ადგილი დაი- 

კავოს სხვა ერთა შორის, 

  

'" იგულისხმება ნავთობი. რედ. 

ეჭვს გარეშეა საქართველოს არ შეუძლია 

საკუთარი ძალლონით ამ ბუნებრივ სიმდიდ- 

რეთა დამუშავება, მას ესაჭიროება უცხო კაპი- 

ტალის დახმარება და გამოყენება. 

რას გვიქადის უცხო კაპიტალის ეს თანა- 

მშრომლობა? ვის გვაშორებს? ვისთან გვაერ- 

თებს? 

თუ რუს ეკონომისტებს დაუჯერეთ, საქა- 

რთველო იკვებება რუსული პურით, სარგე- 

ბლობს რუსეთის მანუფაქტურული ნაწარმოე- 

ბით და ამიტომ ის ეკონომიურათ რუსეთის 

კოლონიაა და პოლიტიკურათაც მას უნდა 

დაემორჩილოსო. 

მერე საბუთი? 

საქართველოს ომამდე მართლაც შემო- 

ჰქონდა რუსეთიდან დაახლოებით ორი მილ- 

იონი ფუთი პური, ხოლო სამაგიეროთ იმავე 

რუსეთში 1913 წელს მან გაზიდა 2.745.000 მა- 

ნეთის სიმინდი, შემოუტანიათ დაახლოვებით 

იმდენივე პური, რამდენიც გაუტანიათ სიმინ- 

დი, მსოფლიო ომის განმავლობაში მოხდა ეკო- 

ნომიური რევოლუცია. ძველი ქვეყნები გაპარ- 

ტახდენ, მათ შორის პირველ რიგში რუსეთი. 

მათი ალაგი პურის ბაზარზე დაიკავეს ახალმა 

ქვეყნებმა: ამერიკის შეერთებულ შტატებმა და 

სამხრეთ-ამერიკის რესპუბლიკებმა, პირველ 

ყოვლისა არგენტინამ. ამ ქვეყნებში სასოფლო 

მეურნეობა სწრაფათ გაუმჯობესდა, ხოლო 

რუსეთში ის დაეცა; გლეხი გამოეთხოვა ინვენ- 

ტარს, უმთავრესად ცხენს და ამიტომაც არის 
რუსეთში ხორბლის ფასი თანდათან იზრდება. 

პურის გაზიდვა ეკონომიური თვალსაზრისით 

საზარალო შეიქმნა და თუ ეს მაინც ხდება, 

მხოლოდ იმიტომ, რომ კომუნისტები ხალხს 

ხელიდან სტაცებენ პურს დაკლებულ ფასებში, 
რომ უცხოეთში აღებული ვალიუტით არჩინონ 

ჯარი და მთელი სახელმწიფო აპარატი. რო- 

გორც ხედავთ, საქართველო რუსეთს ამ მხრი- 

ვაც შორდება და მსოფლიო ბაზარს უკავშირდ- 

ება: თუ მას პური დააკლდა, დასავლეთში ის 

ნაკლებ ფასებში შეიძენს, ვინემ ჩრდილოეთის 

მეზობელთან, 

ახლა გადავავლოთ თვალი სხვა და სხვა 

საწარმოვო დარგს. 260 ფირმიდან, რომელიც 

შავ ქვას ამუშავებდა, არ იყო არც ერთი რუ- 

სული წარმოება. აქ დაბანდებული იყო ქარ- 

თული და დასავლეთ ევროპიელთა კაპიტალი. 

შავი ქვის 99% უცხოეთში გაჰქონდათ, ხოლო 

დაახლოებით 11% რუსეთში. 22 საწარმოვო 

დაწესებულებიდან, რომელიც სხვა და სხვა 

მადნეულობას ამუშავებდა, იყო 10 ქართული, 

დანარჩენი ევროპიელთა კაპიტალით, ხოლო 

არც "ერთი რუსული ფირმა. აბრეშუმის სარ- 

თავი ფაბრიკა ფრანგების კაპიტალით მოეწყო 

და მთელი აბრეშუმის პარკი საფრანგეთსა და 

იტალიაში გაჰქონდათ. ხე-ტყის ექსპლუატა- 

ციას აწარმოებდა ადგილობრივი და უცხო.კაპ- 

იტალი, და ასე ყველა დარგში. საქართველო, 

აგრეთვე მთელი ამიერ-კავკასია ეკონომიკური 

თვალსაზრისით ჯერ კიდევ მეფის რუსეთმა 

დაჰკარგა. 

დამოუკიდებლობის დროს საქართველოს 

ეკონომიური ცხოვრება საკუთარ ფეხზე დგე- 

ბოდა ტყვიბულის ქვანახშირის წარმოება, 

რომელიც მეფის დროს 4 მილიონ ფუთს არ 

ასცილებია, საქართველოს დამოუკიდებლობის 

ხანაში გახუთკეცდა და 20 მილიონ ფუთს ქვა- 

ნახშირს გვაძლევდა. 

ძველათ საქართველო ევროპა-აზიის სა- 

ტრანზიტო გზას წარმოადგენდა. დამოუკიდე- 

ბელმა საქართველომ კვლავ დაიბრუნა თავისი 
როლი: ის ევროპასა, ერთი მხრივ, და შუა და 

სამხრეთ აზიას შორის, მეორე მხრივ, მოკლე 

და ხელმისაწვდომი გზა და ხიდი შეიქნა და 

აზიის ეკონომიურ აღორძინებას ეხმარებოდა. 

რუსეთის ოკუპაციამ მას ეს მნიშვნელობა 

ერთხელ კიდევ წაართვა. რუსეთის ინტერე- 

სია საქართველოსა და კავკასიის ჩაკეტვა. 

მხოლოდ ამ გზით შესძლებს ის კავკასიასა 

და აზიის მახლობელ ქვეყნებში უცხოელთა 

კონკურენციის მოსპობას და თავის ნაწარმოე- 

ბთათვის ხელოვნური ბაზრის მოპოებას. საქა- 

რთველოს ინტერესია პირიქით დასავლეთის 

ქვეყნებთან მჭიდრო ეკონომიური კავშირი. შუა 

და სამხრეთ აზიის ქვეყნებთან სატრანზიტო 

გზა მას დიდ ეკონომიურ უპირატესობას ანი- 

ჭებს და მის პოლიტიკურ განმტკიცებას ხელს 

უწყობს. საქართველოსა და საერთოთ კავკა- 

სიის დამოუკიდებლობა მსოფლიოს ეკონომი- 

ური განვითარების იარაღია, ხოლო რუსეთის 

ბატონობა კავკასიაში პირიქით, მოწინავე 

ქვეყნებისათვის გზის გადალობვაა. რუსეთი 

ეკონომიური პარაზიტის როლში გვევლინება 

და მსოფლიოს უკანდახევას ემსახურება. 

ის ქვეყანა, რომელიც კომუნისტებმა ვე- 

ლურობის ხანაში გადაისროლეს და სადაც 

კაციჭამიაობა ჩვეულებრივი მოვლენა შეიქმნა, 

ლამობს ისტორიის ჩარხი უკუღმა შემოატრი- 

ალოს და საქართველო ევროპას ჩამოაშოროს. 

ფუჭი ოცნებაა) მკვდარი ცოცხალს ვეღარ 

დაიჭერს, უცხოელთა სათარეშოთ გადაქცეუ- 

ლი საბჭოთა რუსეთი საქართველოს ეკონო- 

მიურათ ვეღარ დაიმორჩილებს. 

რუსეთისა და საქართველოს ეკონომიური 

განვითარება ერთი მეორეს დაშორდა. 

საქართველომ ევროპისაკენ გაიკაფა გზა. 

4. მომავალი რუსეთის საფრთხე 

მეფის რუსეთის გაძლივრება მეზობელ 

ერთა დაპყრობას მიეწერება. ამ მხრივ მისი 

გეოგრაფიული მდებარეობა მეტათ ხელსაყრე- 

ლი აღმოჩნდა, განსაკუთრებით აღმოსავ- 

ლეთით და სამხრეთით. რუსეთმა ადვილათ 

დაიმორჩილა პატარა ერები და მოსაზლვრე 

მომთაბარე ტომები და დედმიწის მეექვსედის 

მპყრობელი შეიქნა. 

მეოცე საუკუნეში რუსეთში რეგოლუციამ 

ორჯერ იფეთქა, ძირბუდიანათ შეარყია შინაუ- 

რი პოლიტიკა, ხოლო საგარეო პოლიტიკა უცვ- 

ლელია, ის უალრესათ იმპერიალისტურია და 

კვლავინდებურათ უცხო ერთა დაპყრობით და 

მათი გაცარცვით სულდგმულობს. ეს აიხსნება 

უმთავრესათ იმ გარემოებით, რომ შიდა რუსე- 

თი ანუ ველიკოროსია ეკონომიურათ სუსტია, 

ხოლო მის მიერ დამორჩილებული ქვეყნები -– 

უკრაინა, კავკასია, თურქესტანი და ციმბირი 

– მრავალ ბუნებრივ სიმდიდრეს შეიცავს. 
კომუნისტებმა მიანგრიეს ქვეყანა, გაანად- 

გურეს ეკონომიური ცხოვრება და მით თავისი 
პოლიტიკური ბედი თვითვე გადასჭრეს. მათი 

დაცემა ადრე თუ გვიან სრულიად უზრუნვე- 

ლყოფილია. 

და აი საქართველოს მტერნი სწორედ ამ 

მომენტით გვაფრთხობენ. საბჭოთა კავშირი 

სუსტია –- ამბობენ ისინი –– ხოლო მომავალი 

რუსეთი მსგავსათ ძველი იმპერიისა უძლევე- 

ლი გახდება და ამიტომაც საქართველოს და- 

მოუკიდებლობაზე ფიქრი ფუჭი ოცნება შეიქ- 

ნა და თვით ქართველთათვის მავნე ილუზიას 

წარმოადგენსო. 

პატარა ერს არ შეუძლია ანგარიში არ გაუ- 

წიოს თავისი დიდ მეზობლის განვითარებას. 

მერე რას გვიქადის რუსეთის მომავალი? 

სახელმწიფო ხელს უწყობს ერის ეკონო- 

მიური ცხოვრების მოწესრიგებას და მის გან- 

ვითარებას ემსახურება. აქ ერთი პროვინცია 

მეორეს უკავშირდება და ეკონომიური ძაფების 

დახლართვით ერის პოლიტიკური მთლიანობა 

მტკიცდება. ბოლშევიკურმა რეჟიმმა დაანგრია 

წარმოება, გასწყვიტა ძაფი, რომელიც ერთ ერს 

მეორესთან ეკონომიურათ აკავშირებდა და მით 

უაღრესათ განავითარა პარტიკულარიზმი და 

ერთა დაქსაქსვა. წინეთ უკრაინა ველიკორო- 

სიას აძლევდა პურს, შაქარს, რკინას და ქვა- 

ნახშირს, რომ იქიდან ნაცვლათ შემოეზიდა 

ჩითი და მიტკალი, შალი და მაუდი. წარმოების 

დაცემით მანუფაქტურის ღირსება გაუარესდა 

და თან ის მამასისხლათაც ფასობს, ხოლო 

პურს უკრაინელს ხელიდან ძალით სტაცებენ. 

კიდევ უფრო უდიერათ სწარმოებს კავკასიის, 

განსაკუთრებით საქართველო-ადერბეიჯანის 

გაცარცვა. მას ხელიდან ნავთსა და შავ ქვას 

აცლიან და რომ რუსეთის ძვირი და დამპა- 

ლი საქონელი თავიდან მოიშორონ და ძალით 

გაასაღონ, ბათუმი ჩაკეტეს და ამიერკავკასია 

ევროპის იაფსა და კარგი ღირსების ბაზარს 

მოსწყვიტეს. ამიტომაც არის ყველა დამორ- 

ჩილებულ ერთა შორის თან და თან ძლიერდე- 

ბა იდეა თვითგამორკვევისა და რუსეთისაგან 

ჩამოშორების. ბოლშევიზმმა ყოფილ მეფეთა 

იმპერიას ეკონომიური საფუძველი გამოაცალა 

და იმპერიალისტურ ძალდატანებას ფარდა 

ახადა. აი სათავე მომავალში იმპერიის შემად- 

გენელ ნაწილებათ დაყოფის და კომუნისტთა 

მიერ ძალით შეკოწიწებულ საბჭოთა რესპუბ- 

ლიკების კავშირის დაფუშვის. 

ამას ნათლათ გრძნობენ თვით რუსთა წრეე- 

ბი; აი რა წარმოთქვა რუს ვაჭარ-მრენველთა 

საზოგადოების სხდომაზე ლონდონში 25 აგვის- 
გოს 192! წ. ბელოცვეტოვმა; „ეჭვს გარეშეა 

რუსეთის პოლიტიკური გარდაქმნა იმდენათ 

მძიმე პირობებში მოხდება, რომ საეჭვოა მო- 

მავალმა მთავრობამ, რანაირიც უნდა იყოს ის, 

პირველ ხანებში შესძლოს დიდმპყრობელური 

პოლიტიკის წარმოება... სრულ უტოპიათ უნდა 

ჩაითვალოს დაუყონებლივ დაბრუნება პოლო- 

ნეთისაგან მის მიერ დაპყრობილ არა პოლონურ 

ოლქებისა, აგრეთვე მოწესრიგბა საკითხებისა 

დიდ-ოკეანეს განაპირა რაიონებისა, კავკა- 

სიისა და ბესარაბიის შესახებ. ჩვენ შეგვეძლე- 

ბა კიდევ ვიფიქროთ ბალტიის ზღვასთან მი- 

მავალ პუნკტების შემოერთებასა და რუსული 

ძალაუფლების დამკვიდრებაზე იმიერ-კასპიის 

ოლქში. მაშასადამე მომავალი რუსული მთავ- 

რობის მორიგი საგანი იქნება შეერთება ვე- 

ლიკოროსიის, უკრაინის და ციმბირის ვიდრე 

ბაიკალამდე და კაბულამდე და თუ ბედმა 
უკარნახა ყოფილი რუსეთის ამ ნაწილებს და- 

მოუკიდებელი არსებობა, მაშინ ფიქრი მათის 

მჭიდრო კავშირით შეერთებაზე.. თუ მომა- 

ვალი მთავრობა უძლური აღმოჩნდა დაიცვას 

და უზრუნველყოს კერძო ინიციატივა, დროე- 

ბით ევროპიელთა მოთხოვნით დამყარდება 

კაპიტულაციები, იგივე აზრი წარმოსთქვეს 

იმავე საზოგადოების სხდომაზე ლონდონში 28 

აპრილს 1922 წელს ცნობილმა ფინანსისტებმა 

და მრეწველებმა მ. ბრაიკევიჩმა და მ. პლეტ- 

ნიკოვმა.ა „უმჯობესია საფრთხე პირდაპირ 

დავასახელოთ –- განაცხადეს მათ – ვინემ 

! „ზაპისკი რუსკ. ეკონ. ობ-ვა“ 4, ლონდონი, 1921 წ. 
გვ. 1469-1452. აღსანიშნავია, რომ ბელოცვეტოვს, 

რომელიც მეტათ ცნობილი პირია დაზღვევის საქმე- 
ში, შესაძლებლათ მიაჩნია რუსეთში კონსტიტუციუ- 

რი მიინარქიის აღდგენა. ნ. რ, 

თვალები დავხუჭოთ ანდა ის დავფაროთ უნე- 

ბისყოფო და მავნე ოპტიმიზმით. რუსეთის 

დანაწილების საფრთხე, საფრთხე უეჭველი და 

რეალური, უთუოდ არსებობს. რუსეთი განუწ- 

ყვეტლივ უახლოვდება მას იმისდა მიხედვით, 

თუ როგორ კვდებიან მისი საწარმოვო ძალები. 

რუსეთის ეროვნული მეურნეობის დაქსაქსვას- 

თან ერთად შეიძლება მოხდეს მისი პოლიტი- 

კური დაქუცმაცებაც!'.“ 
თვით კომუნისტები ამჩნევენ და გვერდს 

ვერ უვლიან ამ საფრთხეს. მათ ერთ ხელში 

ხმალი უპყრიათ და თავისუფლების მოტრფია- 

ლე ერებს იმორჩილებენ, ხოლო მეორე ხელით 

მათ „დამოუკიდებელ“ და „ავტონომიურ“ რე- 

სპუბლიკებში აკავშირებენ. გარდა ველიკორო- 

სიისა რომელსაც ოფიციალურათ რუსეთის 

სოციალისტური საბჭოთა ფედერატიული რე- 

სპუბლიკა ეწოდება, სამი „დამოუკიდებელი“ 

რესპუბლიკა –- უკრაინა, ბელორუსია და 

ამიერ-კავკასია ხოლო თვით ველიკოროსია- 

ში 22 ავტონომიური რესპუბლიკა და ოლქი 

ითვლება რასაკვირველია ყველაფერი ეს 

თვალთმაქცობაა, საბჭოთა კავშირი არც რე- 

' იგივე გამოცემა, 6, 1922 ნ. 

სპუბლიკათა თავისუფალი კავშირია და არც 

ფედერაცია. აქ ფაქტიურათ ყოველიფერი მოს- 

კოვის ხელშია. მაგრამ კომუნისტები იძულე- 

ბული შეიქნენ გამოემჟღავნებიათ ის ფაქტი, 

რასაც ასე ხელოვნურათ მალავდა რუს იმპე- 

რიალისტთა ბანაკი: საბჭოთა რესპუბლიკების 

კავშირი არა ეროვნული, არამედ ეროვნებათა 

სახელმწიფოა. აქ გაბატონებულია რუსის ერი, 

რომელიც მცხოვრებთა უმცირესობას შეიცავს, 

ხოლო დამორჩილებულია უმრავლესობა –-– 

ყველა დანარჩენი ერები. რუსეთი ავსტრია- 

უნგრეთის იმპერიის მდგომარეობაში ჩავარდა 

და ადრე თუ გვიან მის ბედს გაიზიარებს. 

მართალია, არსებობენ ისეთი სახელმწიფო- 

ნი, სადაც გაბატონებული ერი უმცირესობას 

წარმოადგენს. ასეთია ინგლისი, სადაც ირლან- 

დიის გამოკლებით 40 მილიონი მცხოვრები ითვ- 

ლება და 407 მილიონ სულზე ბატონობს დომინ- 

იონებსა და კოლონიებში. ასეთია ჰოლანდიის 

მდგომარეობაც, სადაც 7 მილიონი მცხოვრები 

ითვლება, რომელიც იმორჩილებს 47 მილ- 

იონ მკვიდრს კოლონიებში. მაგრამ ერთი და 

მეორეც მდიდარია სავაჭრო ფლოტით; ხოლო 

იხ. მეორე დამატება. 

ინგლისი გარდა ამისა ქვანახშირის მდიდარი 

მადნეულობით. მიუხედავათ ამისა ევროპიელ- 

თა მდგომარეობა კოლონიებში შერყეულია. 

ინგლისი იძულებული შეიქნა დომინიონების 

სახით ფაქტიურათ დამოუკიდებელი სახელმ- 

წიფონი შეექნა. ასე განთავისუფლდენ კანადა, 

ავსტრალია, ახალი ზელანდია, სამხრეთ აფრი- 

კის რესპუბლიკები და ირლანდია; ეგვიპტეს 

და მესოპოტამიას დამოუკიდებლობა აღუთ- 

ქვეს. კოლონიების განთავისუფლების საკითხი 

დღიურ წესრიგში დაისვა. 

დაუბრუნდეთ რუსეთს. ის ბატონობს არა 

შორეულ კოლონიებში, არამდე მოსაზღგრე 

ერებს, რომელთაგან მრავალი თავისი კულ- 

ტურული განვითარებით უფრო მაღლა დგას. 

ამ ერთაგან ფინლანდია, პოლონეთი, ესტონე- 

თი, ლატვია და ლიტვა უკვე განთავისუფლდენ. 
ქართველი ერი, რომელიც რუსის ხალხთან 

შედარებით გაცილებით უფრო მაღალი კულ- 

ტურის მატარებელია, ჯერ კიდევ ელის თავის 

განთავისუფლების დღეს. 

უფრო აღსანიშნავია მეორე ფაქტი. ეკონო- 

მიურათ სუსტი ველიკოროსია დამოკიდებულია 

მდიდარ ქვეყნებზე. უკრაინა მიდარია პურით, 

შაქრით, ქვანახშირით. და რკინით, თურქეს- 

ტანი ბამბით, კავკასია ნავთით და შავი ქვით, 

ციმბირი პურით, ოქრო-ვერცხლით და სხვა 

მადნეულობით, ხოლო ველიკოროსია ცნო- 

ბილია ტყეებით, მაგრამ შედარებით სუსტია 

მადნეულობით და სასოფლო მეურნეობის გან- 

ვითარებით. ღარიბი ქვეყანა მდიდარ ერების 

დამორჩილებას განაგრძობს! 

ამ დამორჩილებულ. ხალხთა შორის არიან 

ისტორიული ერები, რომელნიც ცნობილია თა- 

ვისი ხანგრძლივი სახელმწიფოებრივი ცხოვრე- 

ბით. ასეთია საქართველო, უკრაინა, სომხეთი, 

კავკასიის და თურქესტანის თათარ-მონგოლნი. 

ერი, რომელმაც ერთხელაც იყო იგემა და- 

მოუკიდებელი სახელმწიფოებრივი არსებობა, 

ბრძოლაზე ხელს ვერ აიღებს და თავის იდე- 

ალს ადრე თუ გვიან მიახწევს. 

რუსეთში მრავლად მოიპოვებიან არაის- 

ტორიული ერებიც. ასეთი იყვენ ესტონეთი და 

ლატვია, რომელნიც ახლა დამოუკიდებელ სახ- 

ელმწიფოებს წარმოადგენენ არაისტორიულ 

ერთა განვითარებას რამოდენიმეთ თვით კო- 

მუნისტთა პოლიტიკამ შეუწყო ხელი: ცხოვრე- 

ბამ ისინი აიძულა შეექმნათ ავტონომიური რე- 

სპუბლიკები. ეს იყო ფიქცია, თვალის ახვევა. 

მაგრამ ერებმა დემაგოგიური ფანდიც გამოიყ- 

ენეს, თანდათან წელში იმართებიან და სრულ 

განთავისუფლებისათვის ემზადებიან. ბოლშე- 

ვიკებმა თვითვე გალესეს ეს თავისივე დასაკ- 

ლავი დანა, თავის საწინააღმდეგოთ თვითვე 

გამოიწვიეს ქვესკნელთა ძალები. 

ოქტომბრის გადატრიალების შემდეგ რუ- 

სეთი აზიის რევოლუციათა კალაპოტში მო- 

ექცა. ის ჩინეთს უახლოვდება, რომელსაც 

დაუსრულებელი სამოქალაქო ომი ახასიათებს. 

ყველაზე უფრო ადვილათ მოსალოდნელია, რომ 

კომუნისტთა აუცილებელი დაცემა რუსეთში 

დამთავრდება ანარქიის ცეცხლის გაღვივებით. 

მართალი არიან ზევით დასახელებული ვაჭარ- 

მრეწველთა წრეები, რომელნიც რუსეთის ახალ 

დაქუცმაცებას უფრთხიან. საქართველო და 

მასთან ერთად კავკასიის სხვა ერები ისარგე- 

ბლებენ პირველივე ხელსაყრელი მომენტით, 

რომ დაიბრუნონ წართმეული თავისუფლება. 

ჩვენ იმედი გვაქვს, რომ ისინი მიზანს მიახნ- 

ევენ და დამოუკიდებლობას განამტკიცებენ. 

ეჭვს გარეშეა, ასევე შეეცდება უკრაინა, 
თურქესტანი, ბელორუსია და სხვა ერები, 

რომელნიც თვითგამორკვევას ეტრფიან. ვსთქ- 

ვათ, ისინი ან ზოგიერთი მათგანი ერთხელ 

კიდევ დამარცხდენ და დაბრუნებული თავისუ- 

ფლება კვლავ დაკარგეს. ეს გამოიწვევს ახალი 

ბრძოლის გაჩაღებას. მომავალი რუსეთი, როცა 

იქ პოლიტიკური თავისუფლება აღდგება, ერთა 

შორის ახალ შეხლა-შემოხლის ასპარეზათ გა- 

დაიქცევა. 
ან დამორჩილებულ ერებთან შეთანხმება, 

მორიგებით მათ უფლებათა აღიარება ანდა 

ხანგრძლივი ბრძოლა ––- ასეთია ალტერნატივა, 

რომელსაც ისტორია რუსეთს უყენებს. 

ან ერთა ნებაყოფლობით განთავისუფლება 

და მით ძველი იმპერიის დაფუშვა, ანდა ახა- 

ლი შეტაკება და მით უეჭველი მოქანცვა და 
კიდევ უფრო დაუძლურება –-- ასეთია ორი 

გარდაუვალი გზა. 

ავსტრიის იმპერია გარდაიცვალა. თანამე- 

დროვე რუსეთსაც ადრე თუ გვიან ასეთივე 

ბედი მოელის. ეს თვით რუსეთის დემოკრატი- 

ის ინტერესია და რუსის ხალხის ნორმალური 

განვითარების დასაბამი გახდება. 

რუსეთში ბინადარ ერთა თვითგამორკვევა 

და განთავისულება მორიგი საქმე შეიქნა. 

5. ერთა თვითგამორკვევა და 

საყოველთაო განიარალება 

ეროვნული ბრძოლა დიდ დროსა და 

მსხვერპლს მოითხოვს. ამას ამტკიცებს ბალ- 

კანეთის ერთა განთავისუფლება, ისტორია პო- 

ლონეთისა და ჩეხოსლოვაკიისა, ფინლანდიისა 

და ირლანდიისა და სხვა. 

ასეთია მწარე სინამდვილე. მისი გვერ- 

დის ახვევა არავის შეუძლია. ამ ბრძოლაში 

არა ერთი და ორი მონაწილე იქანცება, სა- 

სოწარკვეთილებაში ვარდება და მტრის წი- 

ნაშე დაჩოქებით ათავებს. მაგრამ ამას სჩადის 

თითო-ოროლა პირი, ხოლო ერს არ შეუძლია 

თავის არსებობაზე უარის თქმა, ისე როგორც 

ადამიანს უჰაეროთ ცხოვრება. და აი ერიც 

განაგრძობს ბრძოლას. იცვლება ბრძოლის 

მეთოდი, მაგრამ პირდაპირი თუ მიხვეულ-მოხ- 

ვეული გზით, აშკარა ამბოხებით თუ მშვიდო- 

ბიანი თავდასხმით ერი განთავისუფლებისაკენ 

მიილტვის. ცხადია, თანამედროვე ეროვნულ 

მოძრაობას ღრმა მიზეზები იწვევს და ასულდგ- 

მულებს. ეს პირველ ყოვლისა სოციალისტურმა 

ინტერნაციონალმა აღნიშნა: მან თავიდანვე 

ქრთა თვითგამორკვევის პრინციპი წამოაყენა. 

მსოფლიო ომის განმავლობაში ეს საყოველ- 

თაო მოთხოვნილება შეიქნა, რასაკვირველია, 

მოწინააღმდეგე კოალიციის დასასუსტებლად 

და გამარჯვების უზრუნველსაყოფათ. 

11 იანვარს 1918 წ. პრეზიდენტმა ვილ- 

სონმა ასეთი სიტყვებით მიმართა კონგრესს: 

„შეუძლებელია ერები და პროვინციები ერთი 

სუვერენიტეტის ნაცვლათ მეორეს დავუმორ- 

ჩილოთ როგორც უბრალო ნივთი ანდა სათა- 

მაშო საგანი. ამჟამათ ხალხზე ბატონობა და 

მართვა-გამგეობა შეუძლებელია მისივე ნე- 

ბაყოფლობის გარეშე. ერის თვითგამორკვევა 

არ არის ლიტონი სიტყვა, არამედ ის სამო- 

ქმედო იმპერატიული პრინციპია“. ამიერიდან 

ეროვნულ მოძრაობას ოფიციალური დასტური 

და ასეთივე იდეური გამართლება მიეცა. 

ხალხის მართვა-გამგეობა მისივე თავისუ- 

ფალი ნებაყოფლობით – ასეთია ქვაკუთხედი 

დემოკრატიის. ეს მოასწავებს პირველ ყოვ- 

ლისა პოლიტიკურ თავისუფლებას სახელმწი- 

ფოს ფარგლებში. მეორე მხრივ ის მოითხოვს 

დამორჩილებულ ერის განთავისუფლებას ამ 

ფარგლებიდან. რაკი ერის თავისუფალი სურ- 

ვილი არის მართვაგამგეობის უმაღლესი პრინ- 

ციპი, ცხადია, ერს ასეთივე უფლებით შეუძლია 

სახელმწიფოს გამოეყოს და დამოუკიდებელ 

არსებობას შეუდგეს. დემოკრატია ერის თვით- 

გამორკვევას გულისხმობს, ხალხის სურვილი 

ყველაფერია. 
სწორეთ ამ უფლებით მოიპოვეს დამოუ- 

კიდებლობა ამ უკანასკნელ დროს პოლონეთ- 

მა, ჩეხოსლოვაკიამ, ფინლანდიამ, ესტონეთმა, 

ლიტვამ, ლატვიამ და მესოპოტამიამ, ხოლო 

დომინიონის უფლება – ირლანდიამ. ასეთივე 

თავისუფლება ბრიტანეთის იმპერიამ ინდოეთს 

აღუთქვა. სწორეთ ამ პრინციპის ძალით ამერი- 

კის შეერთებულმა შტატებმა 1924 წლს მოხ- 

სნეს სან-დომინგოს ოკუპაცია და უკანასკნელს 

სრული დამოუკიდებლობა მიანიჭეს. ხალხთა 

ურთიერთობაში ახალი ხანა იწყება. 

ამ პრინციპს ებრძვის ორი მონათესავე 

ძალა –– ბოლშევიზმი და ფაშიზმი. არა ხალხის 

სურვილი, არა დემოკრატია, არამედ რამოდენ- 

იმე პირისა ანუ მცირე ჯგუფის ნება-სურვილი 

და თვითნებობა – აი სათავე მართვა-გამგე- 

ობისა და ქვეყნის ბედის გადაჭრის, ეს მოძ- 

ღვრება არ ახალია, ძველია. ის დესპოტიის 

მეოცე საუკუნეში გადმონერგვაა. ბოლშევიზ- 

მი და ფაშიზმი მსოფლიო ომით გამოწვეული 

არევ-დარევით სულდგმულობს. მათი სტიქია 

ანარქიაა. საყურადღებოა ის გარემოება, რომ 

ბოლშევიზმმა ხელი შეუწყო ფაშიზმის წარმო- 

შობა-განვითარებას, ხოლო უკანასკნელი ახალ 

ნიადაგს უმზადებს კომუნიზმს. ძალდატანება 

და ტერორი – ასეთია მათი საერთო გზა. მა- 

გრამ ქვეყანა თანდათან იკურნება მსოფლიო 

ომის ჭრილობათაგან. სარეპარაციო საკითხის 

გადაჭრით ბოლშევიკურ-ფაშისტურ რეაქციას 

ნიადაგი ეცლება, ხოლო დემოკრატია ძალ- 

ღონეს იკრეფს და მტკიცდება. ფაშიზმის 

დღეები თუ არა თვეები მაინც დათვლილია, 

როგორც იტალიაში, ისე ესპანიაში. ევროპაში 
დიქტატურა მარცხდება და დემოკრატიის ბა- 
ტონობა მყარდება. ბოლშევიკური დიქტატურა 
თანდათან მარტოვდება და მისი დამარცხება 

ახლოვდება. 

დემოკრატიის განმტკიცებასვე ემსახურება 
მეორე მნიშვნელოვანი საკითხი – საყოველ- 
თაო განიარაღება –– რომელიც მსოფლიო ომმა 
წამოაყენა. ის დღეს პრაქტიკულათ დაისვა. 

ომმა მშრომელთა საუკეთესო ნაწილი იმ- 
სხვერპლა. მთელს მსოფლიოში 10 მილიონზე 

მეტს ითვლიან მარტო მოკლულთ, ხოლო დაჭ- 

რილ-დასახიჩრებულთა რიცხვი 15 მილიონს 

აღემატება. ომმა დასცა წარმოება, არივდარია 

მთელი ეკონომიური ცხოვრება და დაავალი- 

ანა სახელმწიფონი. მეომარ სახელმწიფოთა 

საერთო ხარჯი მსოფლიო ომის განმავლობაში 

1041 მილიარდ ოქროს ფრანკს უდრიდა, ხოლო 

ყველა ომზე, რომელსაც ადგილი ჰქონდა 1793 

წლიდან 1905 წლამდე სულ დახარჯულა 103 

მილიარდი ოქროს ფრანკი. მთავარ სახელმ- 

წიფოთა ვალი ომის წინ 220 მილიარდ ოქროს 

ფრანკს შეადგენდა, ხოლო 1920 წელს 1255 

მილიარდს ახწევდა'. ასეთ პირობებში სრული- 

ად ბუნებრივათ წამოიჭრა საყოველთაო განია- 

რაღების საკითხი, 

ეს უტოპიაა, ამბობენ რეაქციონერები. 

ეს სოციალ-მოღალატეობაა, გაჰკივიან ბოლ- 

შევიკები, რომელთაც ააფრიალეს დროშა სა- 

მოქალაქო ომისა და ანარქიის ცეცხლის დან- 

თებით თავისი ბატონობის გახანგრძლივებას 

ლამობენ. 

! VგიძლVიIქძე, ჩგს ) Cხმიყხნ იისა ციI0დ;იი1ი16, 

20-2I გვ. 

მსოფლიო ომმა ეკონომიური რევოლუცია 

გამოიწვია. ძველი ქვეყნები და ერები უკან 

დააქანა, ხოლო ახალი ქვეყნები წინ წამოსწია 

და გააძლიერა. დაეცა გერმანია და მისი მო- 

კავშირენი, დაუძლურდა შედარებით ევროპა, 

ხოლო ამერიკა პირველ რიგში წამოდგა. ამავე 

დროს უმთავრეს სახელმწიფოებში ეკონომიურ 

ცხოვრებას რამოდენიმე კაპიტალისტი ანუ 

კაპიტალისტთა კავშირი, ტრესტი დაეპატრონა, 

მორგანისა და როკფელერის ხელშია შეერთე- 

ბული შტატების სიმდიდრის 36%-ის კონტრ- 

ოლი. მათ ემორჩილება 320 მილიონერი და 

მთელი მათი ქონება 24.686.000.000 დოლარს 

უდრის. ჰუგო შტინესის ფირმის კონტროლს 

გერმანიასა და სხვა ქვეყნებში ემორჩილება 

სხვა და სხვა საწარმოვო დარგი 8 მილიარდი 

ოქროს მარკის ღირებულებით? კაპიტალის 

კონცენტრაცია უმაღლეს საფეხურს ახწევს. 

მთელი ამერიკის ფოლადი ერთი ტრესტის 

ხელშია. ამერიკის ნავთი სავსებით სტანდარტ- 

ოილის ტრესტის კონტროლს ექვემდებარება. 

'" ისს ვანდერველდეს ზემოთ ნაჩვენები ნიგნი, 
გვ. 64-65. 

2 I. C2II8სX, 0ს V2 Iგ წმილლ? 0ს Vგ L”სსIიი6? 

ამავე დროს ეწყობა ეროვნულ და ინტერნა- 

ციონალურ ტრესტთა კავშირი ანუ ტრესტთა 

ტრესტი. სტანდარტ-ოილისა და როილ-დაჩ-შე- 

ლის ტრესტები მსოფლიო წავთს დაეპატრონენ. 

ცენტრალიზაცია ეკონომიურ სფეროში – აი 

რა ახასიათებს მსოფლიოს ამ ხანათ. 

ომმა დასცა ძველი იმპერიალიზმი, რომელ- 

საც გერმანია, რუსეთი და ავსტრია-უნგრეთი 

მეთაურობდენ. ხმლით ხელში ლამობდენ ისინი 

მსოფლიო ბაზარზე გაბატონებას. ავსტრია-უნ- 

გრეთის იმპერია დაირღვა. გერმანიამ დაჰკარ- 

გა კოლონიები და ფლოტი, მას ჩამოაშორეს 

დამორჩილებული ერები, იარაღი აყარეს, რეპა- 

რაციის სახით დიდი კონტრიბუცია დაადვეს 

და ფინანსიურ კონტროლს დაუმორჩილეს. 

რუსეთი მეშვიდე წელია რაც ანარქიის ტალ- 

ღებში ცურაობს და დღითი-დღე უძლურდება 

და ეცემა. ამით გზა გაეხსნა მსოფლიოში ორი 

უდიდესი ქვეყნის –- შეერთებული შტატების 
და ბრიტანეთის იმპერიის გაბატონებას. ომმა 

მათი მეტოქენი მიწასთან გაასწორა და ეკონო- 

მიური განვითარების მონოპოლიური მეთაუ- 

რობა მიუძლვნა უმთავრესათ არა ხმლითა 

და მახვილით, არამედ ოქროთი და თავისი 

უზარმაზარი სავაჭრო ფლოტით ეს ორი ვეე- 

ბერთელა სახელმწიფო ყველა ერს ეკონო- 

მიურ-ფინანსიური კონტროლის ქვეშ აყენებს. 

თანამედროვე იმპერიალიზმმა ახალი სახე მი- 

ილო. პირველ რიგში ეკონომიური უპირატესო- 

ბით ცდილობს ის ბაზრების მოპოებას და ამ 

გზით მრეწველობის განვითარებას. 

ახლა ვიკითხოთ: რა მდგომარეობაშია დან- 

არჩენი მსოფლიო? 

ყველა ქვეყანა დავალიანებულია. ჩრდილო 

ამერიკის შეერთებულ შტატებისაგან ევრო- 

პიულ სახელმწიფოებს ნასესხები ჰქონდათ 

(ივლ. 1921 წ.) 11.034.767.585 გირვანქა სტერ- 

ლინგი ანუ დაახლოებით 110 მილიარდი ოქროს 

მანეთი, ხოლო იმავე ქვეყნებზე ინგლისს გას- 

ესხებული აქვს (მარტი 1921 წ.) ერთი მილი- 

არდ 806.828.245 გირვანქა სტერლინგი ანუ 18 

მილიარდი ოქროს მანეთი!. 

ხალხი ყველგან გაღატაკდა, საქონლის 

შეძენის საშუალება მოესპო და აქა-იქ ფიზი- 

კურ გადაგვარების გზასაც დაადგა. ასეთ 

დროს ევროპის შეიარაღება, მილიტარიზმის 

" 1. M6Vი5, M0იV0116§ C005!ძიიი00ი5 5LI 16§ იიი5§იიცსლილ05 ძC 

Iგ 00IX, გვ. 253-254.



აღორძინება, ზოგან მისი გაძლიერებაც კი 

მსოფლიოს ეკონომიური აღდგენის უარყოფაა 

და მას გაღატაკების მორევში გადაგდებას 

უქადის. 

ამას ერთვის ის გარემოება, რომ განვლილი 

ომიანობის ხანაში ბრძოლა თანდათან ჰაერსაც 

მოედვა, საჰაერო ესკადრები მოეწყო და მოწ- 

ინააღმდეგეთა შესამუსრავათ მრავალი ახალი 

ტეხნიკური საშუალება გამოიგონეს – ამი- 

ტომაც არის რომ მილიტარიზმი ამ ჟამათ გაც- 

ილებით მეტ ნივთიერ მსხვერპლს მოითხოვს, 

ვინემ ეს იყო ომის წინეთ და მსოფლიოს ეკო- 

ნომიურ კატასტროფას უმზადებს. ასეთ პი- 

რობებში ამერიკა და ინგლისი განიარაღებას 

ესარჩლებიან. 

ეს დემოკრატიის ინტერესია და მოასწავებს 

ერთი მხრით სახელმწიფოს ფარგლებში რეაქ- 

ციის შემუსვრას კომუნისტურ-ფაშისტური 

ელემენტების ალაგმვას, ხოლო მეორე მხრივ 

დამორჩილებულ ერთა განთავისუფლებას. 

ცენტრალიზაცია ეკონომიურ სფეროში 

პოლიტიკურ დეცენტრალიზაციას ამზადებს. 

ეს ტენდენცია დამღუპველია რუსეთის იმპე- 

რიალიზმისათვის; ის პირველ რიგში კავკასიას 

უნდა გამოეთხოვოს. მსოფლიო ომის ცეცხ- 

ლი ბალკანეთის ნახევარ-კუნძულზე დაენთო, 

ხოლო მომავალ საერთაშორისო კონფლიქტთა 

დასაბამი ნავთიან ადგილთა გარშემო ბრძო- 

ლაში უნდა ვეძიოთ. პირველ რიგში აქ კავკა- 

სია დგას. წინეთ საერთაშორისო დემოკრატია 

ბალკანეთის თავისუფალ ერთა ფედერაციის 

შექმნას ითხოვდა. იგივე დემოკრატია ადრე 

თუ გვიან გადაჭრით უნდა „გამოესარჩლოს 

კავკასიის ერთა განთავისუფლებას, რომ ამ 

გზით დიდ სახელმწიფოთა შორის შეტაკებას 

საზღვარი დაუდვას და თავიდან აიცილოს 

ახალი უფრო საშინელი მსოფლიო ომი. ეს 

ნავთიან ადგილთა ინტერნაციონალური გზით 

ექსპლუატაციის დასაბამი გახდება. 

ერთა თვითგამორკვევა მილიტარიზმის შე- 

მუსვრას აჩქარებს. 

როგორც ხედავთ, ერთი მეორეს ეტაკება 

ორი მოწინააღმდეგე ტენდენცია, ებრძვის 

ორი ქვეყანა. ერთ მხარეზეა ამერიკა და ევ- 

როპა, ხოლო მეორეზე –- რუსეთი. პირველს 

მხარს უჭერს სოციალისტური, სინდიკალური 

და კოოპერატიული ინტერნაციონალი: საყოვ- 

ელთაო განიარაღება მათ მორიგ საქმეთ გა- 

მოაცხადეს და მას ენერგიულათ ესარჩლებიან. 

საბჭოთა რუსეთი გარიყულია. ძალდატანებისა 

და მილიტარიზმის მოციქული, ის ძველი იმ- 

პერიალისტური დროშით დგას მსოფლიოს წი- 

ნაშე და უკანასკნელის დაფრთხობას ლამობს. 

ჭინჭრაქა ზღვას გადაწვით ემუქრებოდაო, 

სწორეთ ესაა. 

ვინ გაიმარჯვებს? 

რუსეთის წინაშე ორი გზა იხსნება: ან ის 

ახალ საყოველთაო ტენდენციას დაემორჩილება 

და განიარაღებას შეუდგება, ან არა და ხმლით 

შეეცდება ავანტიურის დაწყებას. პირველი გზა 

მას უომრათ დამარცხებას უქადის. რუსეთის 

მიერ დამორჩილებული ერები ამოძრავდებიან 

და განთავისუფლებას შეეცდებიან. მეორე შემ- 

თხვევაში მას ხმლითვე უეჭველი დამარცხება 

მოელის: რუსეთს იარაღს აჰყრიან და მსგავ- 

სათ გერმანიის იმპერიისა შესაფერ კუნჭულს 

მიუჩენენ. ძველი იმპერიალიზმის აღსასრული 

თანდათან ახლოვდება მსოფლიოში ახალი 

ურთიერთობა მზადდება. 

ეკონომიურ-ფინანსიური აუცილებლობა, ერ- 

თი მხრივ, დემოკრატიის შეგნება-შეკავშირება, 
მეორე მხრივ –- აი ის ორი ძალა, რომელიც 

მიმართულია მილიტარიზმის წინააღმდეგ და 

თავისუფალ ხალხთა თანამშრომლობას ნია- 

დაგს უმზადებს. 

მისი განხორციელება ხალხთა ლიგის საქ- 

მეა. 

6. ხალხთა ლიგა 

მსოფლიო ომმა ძირბუდიანათ შეარყია სახ- 

ელმწიფოთა ურთიერთობა. მან მიწასთან გაას- 

წორა დამარცხებული კოალიცია გერმანიის 

მეთაურობით და უცხოელ ფინანსისტთა საწვ- 

ელ ფურათ გადააქცია. ამავე დროს გამარჯვე- 

ბულნიც ფაქტიურათ დამარცხდნენ. ინგლისში 

1.122.000 უმუშევარი ითვლება. 1921 წ. ამერი- 

კაში 4 1/2 მილიონი უმუშევარი ირიცხებოდა. 

ზოგი ერი დასუსტდა ვალიუტის დაცემით, 
ხოლო მეორეთა აღებმიცემობა შეირყა ვა- 

ლიუტის სიმტკიცით, ვინაიდან მას არ ძალუძს 

დაბალ ვალიუტიანი ქვეყნების მეტოქეობის 

ატანა სახელმწიფო ვალი ყველგან საზღა- 

პროთ გაიზარდა და რამდენიმე მომავალ თაო- 

ბას კისერზე მძიმე ტვირთი დააწვა, ინგლისში 

თითო სულმა (და არა ოჯახმა) უნდა გადაიხა- 

დოს 66 გირვანქა სტერლინგი ანუ დაახლოე- 

ბით 1600 ოქროს მანეთი, ხოლო საფრანგეთში 

– 149 გირვანქა სტერლინგი ანუ 1410 ოქროს 

მანეთი. თუ საფრანგეთის ოჯახს სამი სუ- 

ლით განვსაზღვრავთ, ხოლო მუშის საშვალო 

თვიურ ხელფასს 600 ქაღალდის ფრანკით ანუ 

56 ოქროს მანეთით, მუშა იძულებული იქნე- 

ბა .ექვსნახევარი წლის განმავლობაში მთელი 

თავისი შემოსავალი სახელმწიფოს გადასცეს, 

რომ ვალი დაფაროს. რა გასაკვირვალია ომს 

ყველა ზიზღით იხსენიებს და მშვიდობიანობას 

ელტვის. 
ეს ხალხთა ლიგამ უნდა იკისროს. მართა- 

ლია, ის ჯერ კიდევ სუსტია, უფრო გამარჯვე- 

ბული კოალიციის იარაღია, ვინემ თავისუფალ 

ხალხთა კავშირი. მაგრამ დემოკრატია ომით 

გამოწვეულ დაქსაქსვას თავს დაახწევს და 

ხალხთა ლიგის გავლენაც თანდათან იზრდე- 

ბა. მან გადაჭრა ალანდის კუნძულთა საკითხი, 

მოაწესრიგა გერმანია-პოლონეთის დავა ზემო 

სილეზიის შესახებ, გაავლო საზღვარი სამხრეთ 

სლავიასა' და ალბანეთს შორის, გადაჭრა მემე- 

  

" იგულისხმება იუგოსლავია. 

ლის საკითხი და სხვა. მანვე უნდა მოაწესრი- 

გოს მოსულის საკითხი. 

მართალია ხალხთა ლიგას ჯერ კიდევ არ 

მიკედლებია შეერთებული შტატები, გერმანია, 

და რუსეთი. მაგრამ პირველი უკვე მიემხრო 

ჰააგის საერთაშორისო ტრიბუნალს და თან 

მთელი თავისი დიდი ავტორიტეტით მხარს 

უჭერს საყოველთაო განიარაღებას. ამასთა- 

ნავე რეპარაციისა ანუ დანგრეულ ოლქების 

აღდგენის საკითხი, რომელიც ევროპას ახალ 

შეხლა-შემოხლას უქადდა, მისი ენერგიული 

მონაწილეობით მოგვარდა. გერმანიის შესვლა 

ლიგაში ახლო მომავალში მოხდება. ამავე გზას 

უნდა დაადგეს მომავალი რუსეთიც და საყოვ- 

ელთაო განიარაღებას, რომლის პრაქტიკულ 

განხორციელებას ხალხთა ლიგა უკვე შეუდგა, 

ნებით თუ უნებლიეთ მიეკედლოს. მხოლოდ 

ამ პირობებში შესძლებს ის ამერიკა-ინგლისის 

ფინანსიური დახმარების მიღებას და მით ეკო- 

ნომიურ აღორძინების გზაზე შედგომას. 

ლონდონის კონფერენციამ 1924 წ. რეპარა- 

ციის შესახებ სახელმწიფოთა ურთიერთობის 

მოსაწესრიგებლად ახალი პრინციპი წამოა- 

ყენა, რასაც შემდეგ ხალხთა ლიგაც მიემხრო. 

ეს არის სავალდებულო არბიტრაჟი. მას დიდი 

ხანია მოითხოვდა საერთაშორისო დემოკრა- 

ტია. ეს პირველ ყოვლისა პატარა სახელმწი- 

ფოთა ინტერესია, მათ შორის საქართველოს- 

იც. ხალხთა ურთიერთობა შეთანხმებასა და 

უფლების ნიადაგზე უნდა მოეწყოს და არა 

ძალდატანებასა და ხმლის უპირატესობაზე. 

ჰააგის საერთაშორისო ტრიბუნალის გავლენა 

თანდათან იზრდება. 

ცხადია, ჯერ კიდევ საკმაოთ ძლიერია 

საიდუმლო დიპლომატია. ჯერ კიდევ სულდგ- 
მულობს ძველი იმპერიალიზმი, რომელიც 

იარალის ჩხარუნით მსოფლიოს მყუდროებას 

არღვევს და ახალს ომებს ნიადაგს უმზადებს. 

განსაკუთრებით უნდა ითქვას საბჭოთა რუსე- 

თის შესახებ, რომელიც ყველგან დემოკრატი- 

ის საწინააღმდეგო შეთქმულობას აწყობს და 

მუდამ დლე ემუქრება საყოველთაო მშვიდო- 

ბიანობას. ჯერ კიდევ საკმაოთ ძლიერია არ- 

სებულ სახელმწიფოთა შორის ეკონომიურ 

და პოლიტიკურ ინტერესთა წინააღმდეგობა. 

მაგრამ აშკარაა ისიც, რომ მშვიდობიანობის 

გტალლა თანდათან იზრდება და დემოკრატია 

ძლიერდება. ის მილიტარიზმის მტერი და მშვი- 

5)



დობიანობის მოციქულია. მას ზურგს უმაგრებს 

ფინანსიურ-ეკონომიური აუცილებლობა, რო- 

მელიც ყველა ერს უკარნახებს განიარალღე- 

ბას, თუ არ სურს მას ქვეყნის გავერანება და 

ეკონომიური დაქცევა. ძველი იმპერიალიზმი 

წარსულით საზრდოობს, ხოლო მომავალი დე- 

მოკრატიის სამეფოს ეკუთვნის. 

ხალხთა ლიგის თავისუფალ ერთა კავშირ- 

ათ გარდაქმნა, მისი მსოფლიო პარლამენტის 

უფლებით აღჭურვა და ამ გზით საყოველთაო 

მშვიდობიანობის უზრუნველყოფა – აი საით- 

კენ მიემართება კაცობრიობა და ისიც ჩქარი 

ნაბიჯით. 

იმპერიალისტურ თავდასხმას და პატარა 

ერთა დამონებას ნიადაგი თანდათან ეცლე- 

ბა დამორჩილებულ ერთა განთავისუფლება 

ახლოვდება. კიდეგ მეტი: ეს ისტორიული 

აუცილებლობა შეიქმნა. 

დასკვნა 

წინეთ ერი მეფეთა ხელში სათამაშო ნივთს 

წარმოადგენდა. მას „ნებითა ღვთისათა“ მეორე 

მეფეს უძღვნიდენ და კისერზე უცხო უღელს 
ადგამდნენ. მაგრამ მეფეთა ტახტი თითქმის 

ყველგან დაიმსხვრა და თვით ხალხის ნება-სურ- 

ვილი მართვა-გამგეობას საფუძვლათ დაედვა. 

ერის თავისუფალი თვითგამორკვევა! ერთი 

ერი ერთი სახელმწიფო! – ასეთია თანამე- 

დროვე დემოკრატიის პრინციპი. აი რა გაისმის 

ქვეყნის კიდიდან კიდემდე. ამით ისარგებლეს 

დამორჩილებულმა ერებმა მსოფლიო ომის 

შემდეგ ბევრი მათგანი საბოლოოთ განთავი- 

სუფლდა. 
საყოველთაო ტალღამ საქართველოც აი- 

ყოლია. ქართველმა ერმა თვალები გამოიფშ- 

გნიტა, საღათას ძილს თავი დაახწია და კვ- 

ლავ აღადგინა ასი წლის განმავლობაში შენ- 

ყვეტილი დამოუკიდებელი სახელმწიფოებრივი 

ცხოვრება, რომელსაც 2000 წლის ისტორია 

აქვს. მაგრამ ქართველ ერს თავს ახალი უბე- 

დურება დაატყდა. ოთხი წლის წინეთ საქა- 

რთველოს ომის გამოუცხადებლათ შემოესია 

ლაშქარი საბჭოთა რუსეთის, რომელმაც 1920 

წ. 7 მაისის ხელშეკრულობით იცნო დემოკრა- 

ტიული რესპუბლიკის სუვერენობა. ქართველი 

ერი დამარცხდა. მტერმა სამხედრო ოკუპაცია 

დააწესა. საქართველოს არ დაუყრია ფარხმალი, 

არ შერიგებია უცხო ხიშტების ბატონობას და 

მუდამ დღე სხვა და სხვა გზითა და საშუალე- 

ბით დამოუკიდებლობის აღდგენას ელტვოდა. 

აგვისტო-სექტემბრის განმავლობაში 1924 წ. 

ქართველმა ერმა იარაღით ხელში სცადა თავი- 

სუფლების მოპოება, მაგრამ ამაოთ. აჯანყება 

დამარცხდა, რუსის ლაშქარმა სძლია ერთსუ- 

ლოვნათ ამოძრავებულ ქართველობას. და აი 

მტერმა ააოხრა საქართველო და გაჟლიტა 

მისი საუკეთესო შვილები. მთელი ქართველი 

ერი ძაძებში გახვეულია. მტერი არ ერიდება 

არავითარ ძალდატანებას, რომ საქართველო 

სისხლის მორევში ჩაახრჩოს და ტერორით და 

ათასნაირ ხრიკებით ქართველი ერი სულიერ- 

ათ გასტეხოს. ამაო ცდაა. ქართველი ხალხი 

გამოწრთობილია ხანგრძლივ ეროვნულსა და 

რევოლიუციონურ ბრძოლაში. მან კარგად იცის 

დიდებული პოეტის სიტყვები: „ჭირსა შინა გა- 

მაგრება ისე უნდა ვით ქვითკირსა." 

თან ქართველი ხალხი აშკარათ ხედავს, 

რომ ბოლშევიზმის დამხობა ახლოვდება. მარ- 

თალია არავინ იცის დრო და ჟამი, როცა 

რუსეთში კომუნისტური რეჟიმი დაეცემა, მა- 

გამ ის ისტორიის მიერ საბოლოოთ განწირუ- 

ლია. მოხდება რუსის ხალხის ამოძრავება თუ 

საგარეო გართულება, ან ორივე ერთად, – ეს 

სულ ერთია. საქართველოს განთავისუფლება 

ამ კონფლიქტებთან არის დაკავშირებული და 

გადაბმული. ჩვენ აქეთკენ მივექანებით. 

საბჭოთა რუსეთი სუსტდება შიგნით. 

პირველ ყოვლისა ეკონომიურათ და ფინან- 

სიურათ და მარტოვდება გარეთ. მართალია 

ევროპაში ჯერ სავსებით არ გამქრალა ილი- 

უზიები რუსული კომუნიზმის ევოლიუციისა 

და „მორჯულების" შესახებ, მაგრამ ჩიჩერინის! 

საგარეო აგენტურა – კომინტერნი ამ ილი- 

უზიას ნიადაგს სწრაფათ აცლის და რუსეთის 

იზოლაციას ამზადებს. 

  

! გახლდათ სსრკ-ს იმჟამინდელ საგარეო საქმეთა კო- 

მისარი. რედ. 

უნდა მოხდეს ორში ერთი: ან ევროპა 

გაბოლშევიკდეს ანდა რუსეთი გაევროპიელ- 
დეს. პირველი აბსურდია. ევროპაში კომუ- 

ნიზმი დაეცა და თუ კიდევ ის სულ ღაფავს 
მხოლოდ იმ 200 მილიონ ოქროს მანეთით, რა- 

საც ყოველწლიურათ უხვათ აბნევს ზინოვიევი 

თავის აგენტთა შორის. ამავე დროს ევროპა 

თანდათან რწმუნდება, რომ საბჭოთა რუსეთი 
ეკონომიურათ გაკოტრდა და ამიტომაც არის 
ასე დაჟინებით მოითხოვს სესხს ბოლშევიკური 

აგიტაციის გასაძლიერებლათ და ახალ შეთქმუ- 

ლობათა მოსაწყობათ. ევროპასა და რუსეთს 

შორის უფსკრული თანდათან ღრმავდება. აი 
სათავე ბოლშევიზმის დაცემის მოახლოვების 

და რუსეთის გაევროპიელების. 

ქართველი ერი საკმაოთ გათვითცნობიერე- 

ბულია და არ შეუძლია არ შეამჩნიოს ის ღრმა 

ცვლილება, რომელიც მსოფლიო ომმა გამოი- 

წვია. ძველ იმპერიალიზმს ისტორია წესს უგებს 

და ხალხთა ურთიერთობას ახალ საფუძველზე 

აშენებს. 

საქართველოს მოწინააღმდეგენი ეყრდ- 

ნობიან ჩეკას ხოლო ქართველი ერი – 

ისტორიის ულმობელ და უძლეველ კანონს. 

„ოხრანნიკებმა“ ვერ იხსნეს მეფე ნიკოლოზ 

მეორის ტახტი. ქართველთა შორის იშვიათად 

იქნება ისეთი ბეცი, რომელიც ბოლშევიკებს 

დაუჯერებს, რომ ჩეკისტები იხსნიან სტალინ- 

ზინოვიევ-კამენევის ტახტს და ამ გზით ქართ- 

ველ მოღალატეებს ხალხის რისხვას თავიდან 

ააშორებენ. ჩვენ დღითი-დღე ვუახლოვდებით 

მოძალადე ოკუპანტთა ბატონობის შემუსვრას 

საქართველოში. 

ეს თვით ქართველი ხალხის, პირველ ყოვ- 

ლისა საქართველოს მუშათა და გლეხთა საქმეა. 

მას მუდამ უნდა ახსოვდეს ის სიტყვები, რო- 

მელიც ინგლისის გენიოსმა-პოეტმა ბაირონმა 

საბერძნეთის ერს მიუძღვნა: 

„განა არ იცით თქვენ, რომ თავისუფლების 

მოტრფიალენი საკუთარი ხელით უნდა განთა- 

ვისუფლდნენ!?“ 
ჩვენ სრული იმედით შევსცქერით მომა- 

ვალს, დარწმუნებულნი, რომ ქართველი ერი 

ისარგებლებს შესაფერი მომენტით დამოუკიდე- 

ბლობის აღსადგენათ და გასამტკიცებლათ. 

თავისუფლების და მშვიდობიანობის მოტრ- 

ფიალე კაცობრიობის სრული თანაგრძნობა მის 

მხარეზე იქნება. 

პირველი დამატება 

მართვა-გამგეობის ფორმა და მცხოვებთა რა- 

ოდენობა სხვა და სხვა სახელმწიფოში!. 

მსოფლიოში დაახლოვებით 1.800.000.000 (მი- 

ლიარდ-რვაასი მილიონი) მცხოვრები ითვლება. 

ეს რიცხვი შემდეგნაირათ ნაწილდება არსებულ 

70 სახელმწიფოთა შორის; 

1. 

ინგლისი –- იმპერია –- 40.000.000, 

დომინიონებსა და კოლონიებში 407.000.000 

სულ -–- 447.000.000 

ჩინეთი –– რესპუბლიკა – 425.000.000 

ამერიკის შეერთებული შტატები –– რესპუბ- 

ლიკა –- 112.000.000, 

კოლონიებში 17.000.000, 

სულ –- 129.000.000 

რუსეთი – საბჭოთა რესპუბლიკების კავშირი 

(იმ ტერიტორიების ჩათვლით, რომელიც მოს- 

კოვმა ისევ დაიპყრო) -–– 120.000.000 

  

' სტატისტიკური ცნობები განსაკუთრებით აზიის 

სახელმწიფოთა შესახებ დაახლოვებითია, ვინაიდან 

ამ ქვეყნებში იშვიათ გამონაკლისს გარდა მცხოვ- 

რებთა საყოველთაო აღწერა არ ხდება. ავტ-



11. 

12 “–. 

13. 

14. 

15. 

საფრანგეთი –– რესპუბლიკა -–- 40.000.000, 

კოლონიებში §58.000.000, 

სულ –– 98.000.000 

იაპონია –- იმპერია – 58.000.000, 

კოლონიებში 21.000.000 

სულ –- 79.000.000 

გერმანია –- რესპუბლიკა – 64.000.000 

ჰოლანდია –- სამეფო – 7.000.000, 

კოლონიებში 47.000.000, 

სულ –- 54.000.000 

იტალია –- სამეფო –- 39.000.000, 

კოლონიებში 2.000.000, 

სულ 41.000.000 

ბრაზილია –– რესპუბლიკა – 30.000.000 

პოლონეთი – რესპუბლიკა – 28.000.0000 

ბელგია –- სამეფო – 7.000.000, 

კოლონია (კონგო) 20.000.000, 

სულ 27.000.000 

ესპანია –– სამეფო ––- 21.000.000, 

კოლონიებში 2.000.000, 

სულ 23.000.000 

მექსიკა –– რესპუბლიკა –- 16.000.000 

პორტუგალია – რესპუბლიკა – 6.000.000, 

კოლონიებში 9.000.000, 

სულ –- 15,000.000 

16. 

17. 

18, 

19. 

20. 

21. 

22. 

23. 

24. 

25. 

26. 

27. 

28, 

29. 

30. 

31. 

ვ2. 

ქვ. 

24. 

35, 

37. 

ვ8. 

ვ9. 

40. 

41. 

60 

რუმინია –– სამეფო – 14.500.000 

სპარსეთი –- სამეფო – (14.000.000 

ჩეხოსლოვაკია –– რესპუბლიკა – 13.000.000 

სამხრეთ-სლავია –– სამეფო – 12.000.000 

ეგვიპტე –– სამეფო –- 11.000.000 

აბისინია –– იმპერია –-– 10.000.000 

ოსმალეთი –– რესპუბლიკა –- 10.000.000 

სიამი –-– სამეფო -- 8.600.000 

არგენტინა –– რესპუბლიკა –- 8.000.000 

უნგრეთი -- სამეფო – 7.800.000 

კოლუმბია –- რესპუბლიკა – 6.500.000 

ავსტრია -–- რესპუბლიკა – 6.300.000 

ავგანისტანი –– სამეფო – 6.000.000 

საბერძნეთი –– რესპუბლიკა – 6.000.000 

შვეცია –- სამეფო – 5.800.000 

ბულგარეთი – სამეფო –- 4.860.000 

პერუ – რესპუბლიკა –- 4.500.000 

ჩილი –-– რესპუბლიკა –- 4.000.000 

შვეიცარია –– რესპუბლიკა – 3.800.000 

დანმარკი (დანია) –– სამეფო -–- 3.200.000 

ლატვია –– რესპუბლიკა – 3.000.000 

საქართველო –- რესპუბლიკა –– 2.840.000 

ვენესუელა –– რესპუბლიკა – 2.800.000 

ნორვეგია – სამეფო – 2.611.000 

კუბა -- რესპუბლიკა – 2.600.000



42. 

რ3. 

44. 

45. 

46. 

47. 

48. 

49. 

50, 

51. 

52. 

5ჰ. 

54. 

55. 

56. 

57. 

58. 

59. 

60. 

61. 

62. 

ტიბეტი “ თეოკრატიული მონარქია, – 

2.500.000 

ჰაიტი –- რესპუბლიკა – 2.300.000 

ბოლივია -– რესპუბლიკა – 2.268.000 

ლატვია –– რესპუბლიკა – 2.200.000 

ურუგვაი -- რესპუბლიკა – 2.000-000 

მესოპოტამია –– სამეფო – 1.900.000 

გვატემალა –– რესპუბლიკა – I.840.000 
იემენი ანუ ბედნიერი არაბეთი – 

სამეფო – 1.800,000 

სან სალვადორი – რესპუბლიკა – 

1.700.000 

ესტონეთი –- რესპუბლიკა – 1.600.000 

ლიბერია –- რეპუბლიკა – 1.500.000 

ეკვატორი –-– რესპუბლიკა –- 1.400.000 

მონგოლეთი – თეოკრატიული მონარქია – 

900.000 

პანამა –– რესპუბლიკა –– 850.000 

ალბანეთი –– რესპუბლიკა – 800.000 

პარაგვაი –– რესპუბლიკა – 716.000 

ნიკარაგუა –– რესპუბლიკა –– 700.000 

სან-დომინგო –- რესპუბლიკა –- 643.000 

ჰონდურასი –- რესპუბლიკა –- 613.000 

ნეჯდი (შუა არაბეთი) –– სამეფო 600.000 

ომანი ანუ მასკატი –– სამეფო – 500.000 

63. ჰიჯასი –- სამეფო – 4090.000 

64. კოსტა-რიკა – რესპუბლიკა –– 323.000 

65. იმიერ-იორდანიის სახელმწიფო -- 

სამეფო -– 300.000 

6ნ6. ლიუქსემბურგი – სამთავრო – 264.000 

67. ისლანდია –- რესპუბლიკა – 80.000 

68. მონაკო –– სამთავრო – 24.000 

69. სან-მარინო –– რესპუბლიკა –– 20.000 

70. ლიხტენშტეინი –- სამთავრო -–- 12,000. 

მუორე დამატება 

საბჭოთა რესპუბლიკების მცხოვრებთა რაოდენობა“, 

საბჭოთა კავშირში სულ ირიცხება I20 მილ- 

იონი მცხოვრები. უმრავლესობა დამოუკიდებელ 

და ავტონომიურ რესპუბლიკებსა და ოლქებში 

ბინადრობს, როგორც ამას შემდეგი ცხრილი 

გვიჩვენებს: 

უკრაინა -–- 26.000.000 

ბელორუსია –- 3.000.000 

! ვსარგებლობთ სხვათა შორის ბოლშევიკურ 
გამოცემებით, მაგ. „ვსია როსსია" 1923 წლისა, 

გამოცემა სახ. მეურნეობის უმაღ. საბჭყოსი. 

ამიერკავკასია -– 7.000.000 

კავკასიის მთიელნი –- 2.500.000 

ბუხარა –– 3,000.000 

ყირგიზთა რესპუბლიკა – 4.500.000 

ბაშკირთა რესპ. –– 3.000.000 

თათრების რესპ, (ე. წ. ყაზანის თათ) – 

ვ.00.000 

თურქესტანის რესპ. -–– 5.000.000 

ხორეზმის რესპ. (ხვარაზმშა)! –– 1.000.000 

ყირიმის რესპ. –– 700.000 , 

ჩუვაშების ავტონ. ოლქი –- 700.000 

ვოტიაკების ავტონ. ოლქი –– 700.000 

მოლდავანთა ავტ. რესპ. –– 600.000 

გერმანელ მშრომელთა კომუნა – 500.000 

მარიის ავტ. ოლქი – 400.000 

იაკუტების ავტ. ოლქი – 300.000 

აღმოსავლეთ კარელიის ავტ. ოლქი –– 200.000 

ბურიატ-მონგოლთა ავტ. ოლქი –- 200.000 

კომის ავტ. ოლქი (ზირიანებისა) –– 200.000 

ოირატის ოლქი – I100.000 

სულ –- 62.600.000 

გარდა ამისა სახეში უნდა ვიქონიოთ ის საყუ- 

რადღებო გარემოებაც, რომ დონის ოლქმა (2.500.000 

! მცდარი დასახელებაა (რედ.). 

მცხოვრები) და ყუბანის ოლვმა (3.000.000 მცხოვ- 

რები) უკვე სცადეს დამოუკიდებელ სახელმწი- 
ფოთა შექმნა, ორივე ოლქში მცხოვრებთა 40-50% 

უკრაინელებია, რაიცა კიდევ უფრო აძლიერებს 

ამ ოლქთა თვითგამორკვევის ლტოლვილებას. 

ველიკოროსიაში ცხოვრობენ სხვა პატარა 

ერებიც, რომელნიც ზემოთ ნაჩვენებ ცხრილში არ 

არის აღნუსხული, მაგ. ლაპლანდიელები, სამო- 

ედები და სხვ. 

დასახელებულ რესპუბლიკებსა და ავტონო- 

მიურ ოლქებში ბინადრობენ რუსებიც, მაგრამ 

საერთოთ გაცილებით მეტი არარუსია თავმო- 

ყრილი ველიკოროსიის ფარგლებში, ვინემ რუსე- 

ბი მოსკოვის მთავრობის მიერ დამო რჩილებულ 

ტერიტორიაზე.

